
	შრომისა და დასაქმების  პოლიტიკის  ეროვნული სტრატეგია (2019-2023 წწ)  შემდგომში  “სტრატეგია”,  წარმოადგენს საქართველოს მთავრობის ხედვას შრომისა და დასაქმების სფეროში მომდევნო 5 წლის განმავლობაში განსახორციელებელი სისტემური და სტრატეგიული რეფორმებისა და ღონისძიებების შესახებ. 
	საქართველოს ეკონომიკა 2003 წლიდან სტაბილურად იზრდება. ეკონომიკური პოლიტიკა დაფუძნებულია თავისუფალი ბაზრის  პრინციპზე და ორიენტირებულია კერძო სექტორის განვითარებაზე. მიუხედავად 2008-2009 წლების გლობალური ეკონომიკური რეცესიისა და  2008 წლის რუსეთ-საქართველოს ომის უარყოფითი გავლენისა საქართველოს ეკონომიკაზე, ის წლიურად დაახლოებით 5%-ით იზრდება[footnoteRef:1], ხოლო ეკონომიკური რეფორმების წყალობით „ბიზნესის კეთების სიმარტივის“ ინდექსის მიხედვით საქართველოს მსოფლიოში მე-6 ადგილი უკავია[footnoteRef:2]. ეკონომიკური ზრდა დიდწილად მთლიანი პროდუქტიულობისა და კაპიტალის ზრდით იყო გამოწვეული; შედეგად,  შეზღუდული იყო მისი პოზიტიური გავლენა დასაქმების რაოდენობრივ ზრდაზე.  2017 წელს უმუშევრობის საერთო დონე 13.9% იყო.[footnoteRef:3] ამასთან, შრომის ბაზარი ხასიათდება გარკვეული სტრუქტურული პრობლემებით, რაც მოიცავს თვითდასაქმების მაღალ მაჩვენებელს, ასევე უმუშევრობის მაღალ დონეს ახალგაზრდებში და სხვა მოწყვლად ჯგუფებში.   განსაკუთრებით მაღალია სოფლად თვითდასაქმების მაჩვენებელი.   [1:  საქსტატი, 2017]  [2:  https://tradingeconomics.com/georgia/ease-of-doing-business]  [3:  საქსტატი, 2017] 

	მიუხედავად იმისა, რომ ქვეყანაში ბოლო პერიოდში გატარდა ფუნდამენტური ეკონომიკური რეფორმები, კვლავად მნიშვნელოვან  გამოწვევად რჩება ეკონომიკის სტრუქტურული პრობლემები და შრომის ბაზრის არასაკმარისი განვითარება, რაც, თავის მხრივ, ისეთ პრობლემებს უკავშირდება, როგორიცაა უმუშევრობა, სიღარიბე, უთანასწორობა, არალეგალური შრომითი მიგრაცია. შესაბამისად,  სახელმწიფომ მიზნად დაისახა შრომის ბაზრის ეფექტიანი ფუნქციონირების ხელშეწყობა  და  შრომის ბაზრის გაუმჯობესებისკენ მიმართული რეფორმების გაგრძელება.  სწორედ ამ მიზნით შეიქმნა წინამდებარე სტრატეგია, რომლის საბოლოო მიზანია შრომის ბაზრის ეფექტიანი ფუნქციონირების ხელშემწყობი ღონისძიებების და ქმედებების განსაზღვრა და ამ გზით ქვეყნის ეკონომიკური და სოციალური განვითარების ხელშეწყობა. 
ეკონომიკური ზრდის შენარჩუნების პარალელურად, წინამდებარე სტრატეგია მიზნად ისახავს, რომ  სახელმწიფომ უფრო აქტიური როლი შეასრულოს შრომის ბაზარზე სამუშაო ადგილების მაღალი ხარისხის უზრუნველყოფასა და დასაქმებულთა რაოდენობის ზრდაში. დასაქმება სიღარიბის დაძლევისა და მოსახლეობის სოციალური თანასწორობის ამაღლების ერთ-ერთი მთავარი ფაქტორია, რამაც წვლილი უნდა შეიტანოს  ქვეყნის ინკლუზიური სოციალურ-ეკონომიკური განვითარების მიზნის მიღწევაში. 
წინამდებარე სტრატეგია ასახავს კონკრეტულ მიზნებსა და ამოცანებს შრომისა და დასაქმების, საიმიგრაციო, განათლების, სოციალური დაცვის და სამეწარმეო-ეკონომიკური  პოლიტიკის მიმართულებით.
	სტრატეგიაში ხაზგასმულია შრომის ბაზრის აქტიური პოლიტიკისა და დასაქმების სერვისების გაუმჯობესება, მათში მეტი ბენეფიციარის ჩართვა, მორგება მათ საჭიროებებსა და  დახმარება  შრომის ბაზარზე გააქტიურებაში. 
	სტრატეგიის მნიშვნელოვანი მიზანია დასაქმებულთა უფლებების დაცვა, ღირსეული დასაქმების უზრუნველყოფა, სამუშაო პირობების გაუმჯობესება. განსაკუთრებული ყურადღება ექცევა შრომის ბაზარზე თანაბარ მონაწილეობას.
	სტრატეგიაში მნიშვნელოვანი  ადგილი ეთმობა  ადამიანური კაპიტალისა და პროდუქტიულობის განვითარებას, მთელი ცხოვრების მანძილზე განათლებას. ეს სამუშაო ძალას დაეხმარება, დააკმაყოფილოს სწრაფად ცვალებადი შრომის ბაზრის მოთხოვნები და შრომის ბაზარზე კონკურენტუნარიანი დარჩეს.  
დოკუმენტი შემუშავებულია საქართველოს კონსტიტუციის, შესაბამისი სამართლებრივი ჩარჩოს, ევროკავშირთან ასოცირების ხელშეკრულების, შრომის საერთაშორისო ორგანიზაციის (შსო) კონვენციებისა და შეთანხმების, გაეროს მდგრადი განვითარების მიზნების (SDG) შესაბამისად, რომლებიც შეეხება დასაქმების ხელშეწყობასა და ღირსეული შრომის პირობების უზრუნველყოფას.  
	სტრატეგიის შემუშავების პროცესში ჩართულები იყვნენ შესაბამისი სამთავრობო უწყებები, სააგენტოები, სოციალური პარტნიორები და  დარგის ექსპერტები.  კონსულტაციის მიზნით შედგა შეხვედრები სამმხრივი კომისიის წევრებთან. სტრატეგია შემუშავდა შრომის საერთაშორისო ორგანიზაციის მხარდაჭერით.  
	სტრატეგიაში ჩამოყალიბებული ხედვის, მიზნებისა და ამოცანების  განხორციელდება  2023 წლამდე ეტაპობრივად მოხდება სამოქმედო გეგმის საშუალებით. სტრატეგიის განხორციელებისათვის უზრუნველყოფილი იქნება შესაბამისი საკანონმდებლო და ინსტიტუციური გარემო და ფინანსები. გაძლიერდება სტრატეგიის დანერგვისთვს საჭირო ადამიანური რესურსები. 
	სტრატეგიის წარმატებით განხორციელების პროცესში ჩართული იქნება  მთავრობა,  სხვადასხვა სამინისტრო და სააგენტო, სოციალური პარტნიორები და   მთლიანად, სამოქალაქო საზოგადოება. 
საქართველოს წინაშე მდგარი საფრთხეები, შესაძლებლობები, ქვეყნის სუსტი და ძლიერი მხარეები, რომლებიც გათვალისწინებულ იქნა წინამდებარე სტრატეგიის შემუშავებისას, შეჯამებულია სვოტ ანალიზის მეთოდით და წარმოდგენილა დანართში.

[bookmark: _Toc905880]ხედვა

სტრატეგიის ხედვაა საქართველოს მთავრობის პრიორიტეტების მხარდაჭერა ქვეყნის სოციალურ-ეკონომიკურ განვითარებასა და სიღარიბის დაძლევაში, რაც მიიღწევა ახალი სამუშაო ადგილების შექმნის ხელშეწყობით, შრომის ბაზრის განვითარებით, სტრუქტურული და ინსტიტუციური გაუმჯობესებით და შრომის ბაზარზე სოციალური ინტეგრაციისა და თანასწორობის ხელშეწყობით. 
სახელმწიფოს ეკონომიკრი პოლიტიკა და ქვეყანაში მიმდინარე და დაგეგმილი რეფორმები მიმართულია პროდუქტიულობის ზრდაზე, ეკონომიკის სტრუქტურულ გაუმჯობესებასა და ეკონომიკური შესაძლებლობების ინკლუზიურ ხელმისაწვდომობაზე.  
საქართველოს ეკონომიკური ზრდა ძირითადად კერძო სექტორით არის განპირობებული. შესაბამისად,   დასაქმების ხელშეწყობისთვის სახელმწიფოს ძირითად ხედვას  ბიზნეს და საინვესტიციო გარემოს შემდგომი გაუმჯობესება,  ინვესტიციების მოზიდვის ხელშეწყობა და ადეკვატური ფისკალური და მონეტარული პოლიტიკის ფონზე მაკროეკონომიკური სტაბილურობის უზრუნველყოფა წარმოადგენს[footnoteRef:4]. დაბალ გადასახადებზე ორიენტირებული და ინვესტიციების ზრდისკენ მიმართული  ფისკალური პოლიტიკა ხელს შეუწყობს კერძო სექტორის გაძლიერებას და ეკონომიკური ზრდის დაჩქარებას. ამასთან, სახელმწიფო ხელს უწყობს კერძო სექტორის კონკურენტუნარიანობის ამღლებას, მცირე და საშუალო მეწარმეობის განვითარებას, მათთვის ფინანსებზე ხელმისაწვდომობის გაუმჯობესებას და ინოვაციებისა და ტექნოლოგიების წახალისებას  შესაბამისი პროგრამების საშუალებით.  [4:  საქართველოს სოციალურ-ეკონომიკური განვითარების სტრატეგია  “საქართველო 2020”, 2014] 

	ამასთან, დასაქმების პროცესის ხელშესაწყობად, სახელმწიფო გადადგამს ეფექტურ ნაბიჯებს შრომის ბაზარზე სამუშაო ძალის მოთხოვნასა და მიწოდებას შორის არსებული შეუსაბამობის შემცირებისთვის. აღნიშნული მოითხოვს როგორც სამუშაო ძალაზე მოთხოვნის ზრდის სტიმულირებას კერძო სექტორისა და სახელმწიფოს მიერ მხარდაჭერილი ეკონომიკური პროექტების საშუალებით, ასევე განათლების სისტემის მხრიდან შესაბამისი უნარების მქონე, კვალიფიციური სამუშაო ძალის მიწოდების ღონისძიებებს.

	ბიზნესზე ორიენტირებული ეკონომიკური რეფორმებისა და მაკროეკონომიკური სტაბილურობის შედეგად საქართველომ მიაღწია მნიშვნელოვან ეკონომიკურ ზრდას.  მიუხედავად ბოლო წლებში რეგიონში მომხდარი ეკონომიკური შოკებისა, საქართველოს ეკონომიკამ შეინარჩუნა მდგრადობა.  ქვეყნის ეკონომიკა წლიურად დაახლოებით 5%-ით იზრდება (იხ. დიაგრამა #1). საერთაშორისო სავალუტო ფონდის პროგნოზით, 2018-2023 წლებში,  საშუალოვადიან პერსპექტივაში, მშპ-ის რეალური ზრდა 5.2%[footnoteRef:5]-ს შეადგენს. [5:  ეკონომიკური ზრდის პროგნოზი (IMF) 2018-2023 წლებისთვის] 


დიაგრამა #1. საქართველო, მშპ-ს რეალური ზრდა (%), 2006 წელი - 2018 წლის მე-3 კვარტალი


  
წყარო: საქსტატი
 	
აღნიშნული ეკონომიკური ზრდა ძირითადად განპირობებული იყო პროდუქტიულობისა და კაპიტალის დონის ზრდით და არასაკმარისად აისახა დასაქმების ზრდაზე, განსაკუთრებით მოწყვლად ჯგუფებში. 2017 წლის მონაცემებით, დასაქმების საშუალო მაჩვენებელია 56.7%, ხოლო ქალების დასაქმების მაჩვენებელი (50.8%) ჩამორჩება კაცების მაჩვენებელს (63.4%).[footnoteRef:6]  [6:  საქსტატი, 2017] 

უმუშევრობა სტაბილურად მცირდებოდა 2009 წლიდან და 2017 წლისთვის შეადგენს 13.9%-ს (იხ. დიაგრამა #2).  ქალების უმუშევრობის დონეა 12.7% და კაცების 15%, ხოლო ხანგრძლივი უმუშევრობა - 41.4% (ქალები 43.3% და კაცები 39.9%)[footnoteRef:7]. უმუშევრობის ძირითად მიზეზებს შორის შეიძლება გამოვყოთ სამუშაო ადგილების ნაკლებობა, სამუშაო ძალის დაბალკვალიფიციურობა  (სამუშაო უნარებისა და გამოცდილების ნაკლებობა),  უნარებზე მოთხოვნასა და მიწოდებას შორის შეუსაბამობა. [7:  საქსტატი, 2017  ] 







დიაგრამა #2. საქართველო: უმუშევრობის დონე პროცენტებში,  2006-2017 წლები

თუმცა გასათვალისწინებელია, რომ დასაქმებულთა შორის 51.7 პროცენტს შეადგენს თვითდასაქმებულები და ბოლო წლებში თვითდასაქმების კოეფიციენტი მკვეთრად არ შემცირებულა (იხ. დიაგრამა #3). აგრეთვე, მაღალია არაფორმალური დასაქმების მაჩვენებელი - 33.9% (ქალებს შორის 29.2%, კაცებს შორის 37.9%).

დიაგრამა #3: თვითდასაქმებულთა განაწილება პროცენტებში, 2008-2017 წლები 



წყარო: საქსტატი  


ამასთან, არსებული სამუშაო ადგილებზე უსაფრთხოებისა და შრომის პირობების ხარისხი ჩამორჩება ევროპულ სტანდარტებს, რაზეც მეტყველებს ბოლო წლებში სამუშაო ადგილზე დაღუპულთა და დაშავებულთა დიდი რაოდენობა (იხ. ცხრილი #1).  

ცხრილი #1. სამუშაო ადგილზე დაღუპულთა და დაშავებულთა რაოდენობა, 2010-2017 წლები 

	წელი
	დაშავებულთა რაოდენობა
	გარდაცვლილთა
რაოდენობა

	2010
	102
	42

	2011
	137
	54

	2012
	289
	48

	2013
	111
	23

	2014
	72
	45

	2015
	82
	42

	2016
	85
	58

	2017
	106
	47


                    
წყარო: საქართველოს შინაგან საქმეთა სამინისტრო

ინდმეწარმეები, მიკრო და მცირე საწარმოები (10-მდე დასაქმებული) საწარმოების 90%-ს შეადგენენ, მაგრამ ისინი ქმნიან დროებით სამუშაო ადგილებს და ხასიათდებიან წარუმატებლობის  მაღალი მაჩვენებლებით.  მათი 50% საბითუმო და საცალო სექტორზე მოდის. 2012 წელს ბაზარზე არსებული ინდმეწარმეებისა და მცირე საწარმოების 50%-ზე მეტს, 2016 წლის მონაცემებით, ფუნქციონირება შეწყვიტილი ჰქონდა[footnoteRef:8]. დიდი საწარმოები (სულ მცირე 100 დასაქმებულით) 1%-ზე ნაკლებია.  [8: მსოფლიო ბანკი (2018). დასაქმება საქართველოში: სამუშაო ადგილების ლანდშაფტის შეფასება] 

მიუხედავად  იმისა, რომ 2010 წელთან შედარებით სიღარიბის მაჩვენებლის შემცირებაზე მნიშვნელოვანი გავლენა იქონია ეკონომიკური საქმიანობიდან მიღებულმა შემოსავლებმა, ხოლო სოციალური ტრანსფერების როლი შემცირდა, სიღარიბის მაღალი მაჩვენებელი კვლავ პრობლემას წარმოადგენს უმუშევრობის შემცირების არასაკმარისი ტემპის ფონზე. 2010-2015 წლებში  აბსოლუტური სიღარიბის დონე მკვეთრად შემცირდა, მაგრამ 2015 წლიდან შემცირების ტემპი შენელდა და 2017 წელს აბსოლუტურ სიღარიბეში მცხოვრები მოსახლეობის წილმა 21.9% შეადგინა (იხ. დიაგრამა #4). დასაქმებულებს შორის 23% ღარიბია[footnoteRef:9],  ხოლო ფართობითი სიღარიბე (მედიანური მოხმარების 60%-ზე ქვემოთ მყოფი მოსახლეობის წილი) 22.3%-ია. პროგნოზირებულია, რომ 2020 წლისთვის ფარდობითი სიღარიბე 18%-მდე შემცირდება[footnoteRef:10], თუმცა ეს მაჩვენებელიც არადამაკმაყოფილებელია.  [9:  საქსტატი, 2017]  [10:  საქართველოს სოციალურ-ეკონომიკური განვითარების სტრატეგია საქართველო 2020] 


დიაგრამა  #4: სიღარიბის ტენდენციები (%)
	 



წყარო: საქსტატი

ბოლო წლებში ასევე სტაბილურად მაღალია სოციალური უთანასწორობის დონე ჯინის კოეფიციენტის მიხედვით (იხ. დიაგრამა #5). ეს მაჩვენებელი აღემატება როგორც სამხრეთ კავკასიაში საქართველოს მეზობლების, ისე საშუალო ევროპულ მაჩვენებლებს[footnoteRef:11]. 	 [11:  სომხეთში ჯინის კოეფიციენტი 0.32%-ია, აზერბაიჯანში - 0.34, ხოლო საშუალო ევროპული მაჩვენებელი 0.31%-ს უტოლდება  IMF Fiscal Monitor: Tackling Inequality, 2017] 

დიაგრამა #5:  ჯინის კოეფიციენტი (მთლიანი ხარჯების მიხედვით) 



წყარო: საქსტატი
 
	
უთანასწორობა იმაშიც გამოიხატება, რომ საქართველოში საკმაოდ დიდია ხელფასებს შორის განსხვავება. დაბალანაზღაურებადი დასაქმებულები საშუალო ხელფასის დაახლოებით 1/3-ს გამოიმუშავებენ. დაბალანაზღაურებადი დასაქმებულები ხშირად ღარიბებიც არიან[footnoteRef:12].  [12:  World bank (2013). Georgia Skills Mismatch and Unemployment Labor Market Challenges ] 

[bookmark: _Toc530497548]ამდენად, ბიზნესისა და საინვესტიციო გარემოს მხარდაჭერა ხელს უწყობს სიღარიბის შემცირებას, ისევე როგორც არაფორმალური ბიზნესის ფორმალიზებას[footnoteRef:13],  თუმცა მხოლოდ ბიზნესის ხელშემწყობი მიდგომები არ არის  საკმარისი ღრმა სტრუქტურული გამოწვევებისა და სიღარიბის დასაძლევად  და მოსახლეობის  კეთილდღეობის   გასაუმჯობესებლად.  სწორედ ამიტომ წინამდებარე სტრატეგია მიზნად ისახავს სტაბილური დასაქმების ხელშეწყობას და სიღარიბის შესამცირებლად კომპლექსური და მრავალმხრივი  ღონისძიებების გატარებას შრომისა და დასაქმების პოლიტიკის ფარგლებში.   [13:  https://www.ilo.org/dyn/normlex/en/f?p=NORMLEXPUB:12100:0::NO::P12100_ILO_CODE:R204] 

[bookmark: _Toc532128026][bookmark: _Toc531698150][bookmark: _Toc533312231][bookmark: _Toc533704610][bookmark: _Toc533777011]	 
2. [bookmark: _Toc905882]სტრატეგიის მიზნები და ამოცანები 

	 წინამდებარე თავში განხილულია სტრატეგიის საბოლოო მიზნები, მიზნები და თითოეული მათგანის მისაღწევად დასახული უფრო კონკრეტული ამოცანები. კერძოდ, სტრატეგიაში განისაზღვრა 2 საბოლოო მიზანი და თითოეულ მათგანში რამდენიმე მიზანი.

საბოლოო მიზანი: დასაქმების ხელშეწყობა

მიზნები:
1. მოთხოვნის სტიმულირება სამუშაო ძალაზე
1. სამუშაო ძალის კონკურენტუნარიანობის ამაღლება შრომის ბაზარზე მოთხოვნასა და მიწოდებას შორის შეუსაბამობის შესამცირებლად 
1. შრომის ბაზრის აქტიური პოლიტიკის გაძლიერება
1. მიზნობრივი სოციალური და ინკლუზიური დასაქმების პოლიტიკით შრომის ბაზარზე მოწყვლადი ჯგუფების ჩართულობის ხელშეწყობა 

საბოლოო მიზანი: შრომის ბაზრის ეფექტიანი ფუნქციონირების ხელშეწყობა

მიზნები:
1. შრომის უსაფრთხოებისა და უფლებების დაცვის სისტემის სრულყოფა
2. შრომითი მიგრაციის მოწესრიგება 

სტრატეგიის საბოლოო წარმატებისთვის განსაზღვრულია გრძელვადიანი შედეგების სამიზნე ინდიკატორები (იხ. ცხრილი #2), რომლებიც ჩამოყალიბებულია საქართველოს სოციალურ-ეკონომიკური განვითარების  2020   წლის  სტრატეგიისა[footnoteRef:14] და ევროკავშირის ახალი პროგრამის “უნარების განვითარება და შრომის ბაზრის მოთხოვნების დაკმაყოფილება” (ENI/2017/040-319) ინდიკატორების საფუძველზე[footnoteRef:15].   [14:  უმუშევრობის დონე, ჯინის კოეფიციენტი, ფარდობითი სიღარიბის მაჩვენებელი]  [15:  სამუშაო ძალის მონაწილეობის მაჩვენებელი, ქალების დასაქმების დონე მოსახლეობასთან მიმართებით, NEETS] 


ცხრილი #2: ძირითადი სამიზნეები 2023 წლისთვის
	ინდიკატორი	
	2014
	2015
	2016
	2017 
	სამიზნეები 2023  წლისთვის 

	უმუშევრობის დონე (%)
	14.6
	14.1
	14.0
	13.9
	<12

	დასაქმების მაჩვენებელი ქალებში (%)
	49.0
	50.7
	50.6
	50.8
	>53

	შრომის ბაზარზე მონაწილეობის მაჩვენებელი ქალებში (%)
	55.9
	57.9
	56.7
	58.2
	
 >63.2

	NEET ახალგაზრდების მაჩვენებელი (%)
	27.9
	26.6
	25.9
	24.8
	<22.8

	ფარდობითი სიღარიბის მაჩვენებელი (%)
	21.4
	20.2
	21.9
	22.3
	<18

	ჯინის კოეფიციენტი
	0.39
	0.39
	0.38
	0.40
	<0.35




სტრატეგიის ძირითად სამიზნე ჯგუფებს მიეკუთვნება შემდეგი:
· უმუშევარი მოსახლეობა: ახალგაზრდა და  ზრდასრული ქალები და კაცები
· სხვადასხვა სოციალური ჯგუფი: ახალგაზრდები (15-29 წელი), ხანდაზმული პირები, დაბალკვალიფიციური კადრები, შეზღუდული შესაძლებლობისა (შშმ) და საგანმანათლებლო საჭიროების მქონე პირები (სსმ), იძულებით გადაადგილებული პირები, მიგრანტები, უმცირესობები, საერთაშორისო დაცვის მქონე პირები, საქართველოში კანონიერი საფუძვლით მყოფ უცხოელები და სტატუსის მქონე მოქალაქეობის არმქონე პირები 
· სიღარიბეში მცხოვრები მოსახლეობა



2.1. [bookmark: _Toc905883]საბოლოო მიზანი: დასაქმების ხელშეწყობა

როგორც არსებული სიტუაციის მიმოხილვამ გვიჩვენა, საქართველოს სახელმწიფო პოლიტიკის ძირითადი მიმართულებები, რომელიც ათწლეულზე მეტი ხნის განმავლობაში მოქმედებდა, ეფექტური აღმოჩნდა ქვეყნის მაკროეკონომიკური სტაბილურობისა და ეკონომიკური ზრდის თვალსაზრისით, თუმცა ამ პოლიტიკას ნაკლებად მოჰყვა სიღარიბის, უმუშევრობისა და სოციალური უთანასწორობის შემცირება. შესაბამისად,  სახელმწიფო სტრატეგია გულისხმობს დასაქმების უფრო აქტიური და ეფექტიანი ხელშეწყობის პოლიტიკის გატარებას, რომლიც მიზნად ისახავს არსებული სიტუაციის გამომწვევი მიზეზების გავლენის შემცირებას.
საქართველოში ბოლო ათწლეულებში მომხდარმა შრომის ბაზრის რადიკალურმა ტრანსფორმაციამ გამოიწვია სტრუქტურული უმუშევრობა. ეკონომიკის მყარი ზრდის მიუხედავად, მოსახლეობის 43% კვლავ დასაქმებულია სოფლის მეურნეობის სფეროში მაშინ, როცა სოფლის მეურნეობის სექტორი ქმნის მშპ-ის მხოლოდ 9%-ს.[footnoteRef:16]  ეს აიხსნება როგორც დაბალი პროდუქტიულობით, ასევე  თვითდასაქმების დომინირებით, რასაც უკავშირდება დასაქმებულ მოსახლეობაში სიღარიბის არსებული მაღალი დონე. თვითდასაქმებულის შემოსავალი დაქირავებით დასაქმებულის შემოსავლის მხოლოდ 20%-ს უტოლდება[footnoteRef:17]. ასევე ნელი ტემპით მიმდინარეობს სოფლად არსებული დაბალპროდუქტიული სამუშაო ადგილების გარდაქმნა ურბანულ მაღალპროდუქტიულ სამუშაო ადგილებად[footnoteRef:18]. [16:  საქსტატი, 2017 ]  [17:  საქსტატის ყოველწლიური პუბლიკაცია, 2017 ]  [18:  მსოფლიო ბანკი (2018). დასაქმება საქართველოში: სამუშაო ადგილების ლანდშაფტის შეფასება] 

კვალიფიციური სამუშაო ძალა გადამწყვეტ როლს ასრულებს დასაქმებასა და ეკონომიკურ ზრდაში, მაგრამ საქართველოში არსებული სამუშაო ძალის განათლების ხარისხი და უნარები აფერხებს  ბიზნესის კეთებისა[footnoteRef:19] და ქვეყანაში შემოდინებული ინვესტიციების სამუშაო ადგილებად გარდაქმნის შესაძლებლობას. დამსაქმებლებს ესაჭიროებათ არა მხოლოდ  ტექნიკური სახის უნარები, არამედ სოციალური,  შემეცნებითი უნარებიც, რომლებსაც ხშირად ახალგაზრდები არ ფლობენ[footnoteRef:20]. 25-34 წლის ასაკის მოსახლეობის თითქმის 40%-ს აქვს მიღებული უმაღლესი განათლება (ბაკალავრის, მაგისტრის ან დოქტორის ხარისხი). სრული ზოგადი განათლების ეტაპი კი კაცების 42.2%-ს და  ქალების 31.2%-ს აქვს დასრულებული[footnoteRef:21]. უმაღლესი და ზოგადი განათლების მქონე მოსახლეობის საკმაოდ დიდი წილის მიუხედავად, საქართველო განიცდის ბაზარზე საჭირო უნარ-ჩვევების ნაკლებობას.  [19:  Government of Georgia (2018) Memorandum of economic and financial policies. ]  [20:  Rutkowski, J (2013). Workforce skills in the eyes of the employers, The World Bank,
 ასევე იხილეთ World Bank  (2013) Georgia: skills mismatch and unemployment, March]  [21: ჰაკერტი, სუმბაძე (2017). 2014 წლის მოსახლეობის საყოველთაო აღწერის შედეგების ანალიზი გენდერულ ჭრილში,  საქართველოს სტატისტიკის ეროვნული სამსახური (საქსტატი), გაერთიანებული ერების ორგანიზაციის მოსახლეობის ფონდი (UNFPA) ] 

	აღნიშნულის მიზეზია ის, რომ უმაღლესი განათლების სისტემა ნაკლებად უზრუნველყოფს სამუშაო ძალის ბაზრის მოთხოვნებისთვის ადეკვატურ უნარებს. 2017 წლის მონაცემებით, უმაღლესი განათლების მქონე მუშაკების 15.5% უმუშევარია[footnoteRef:22] ან არასათანადოდ არის დასაქმებული. პროფესიული განათლების 2017 წლის კურსდამთავრებულთა 60% დასაქმებულია. [22:  ETF გამოთვლა საქსტატის მონაცემების საფუძველზე, 2017] 

ქალები და არაფორმალურ სექტორში მომუშავე დასაქმებულები მათი სამუშაო ადგილებისთვის “ზედმეტად კვალიფიციურები” არიან. ზოგ შემთხვევაში, ეს მაჩვენებელი 29%-ია[footnoteRef:23]. „ზედმეტად კვალიფიციურობა“ მაღალია ბიზნესის, ტექნოლოგიების, საინჟინრო, მათემატიკური, ინფორმაციული, კომუნიკაციებისა და ტექნოლოგიებისა და  არქიტექტურის კურსდამთავრებულებს შორის[footnoteRef:24]. უმაღლესი განათლების მქონე ქალები და დაბალი უნარების მქონე დასაქმებულები უფრო მეტად გვხვდებიან იმ ტიპის სამუშაო ადგილებზე, სადაც განათლების დაბალი დონე არის მოთხოვნილი.  [23:  Handel, M. (2017a) Predictors and Consequences of Mismatch in Developing Countries: Results from the World Bank STEP Survey. ILO: Geneva.]  [24:  World Bank  (2018). Georgia at Work: Assessing the Jobs Landscape; ასევე იხილეთ:  Badurashvili, Vetter (2018). Skils mismatch measurement in the Partner Countries: National Report on Georgia, ETF] 

            სამუშაო ძალის დაბალ უნარებს უკავშირდება ქვეყნის ეკონომიკაში ინოვაციების ნაკლებობა. მსოფლიო ეკონომიკური ფორუმის გლობალური შედარებითი ინდექსის (GCI) მიხედვით, 137 ქვეყანას შორის საქართველო 85-ე ადგილს იკავებს ინოვაციური შესაძლებლობების მიხედვით.  
	 შრომის ბაზრის მოთხოვნა-მიწოდებას შორის შეუსაბამობა მოკლევადიან პერსპექტივაში იწვევს ახალგაზრდების უმუშევრობას, ხოლო გრძელვადიან პერსპექტივაში ადამიანური კაპიტალის დაკარგვასა და რესურსების არაეფექტიან გამოყენებას. 
გამოწვევას წარმოადგენს ასევე მოწყვლადი ჯგუფებისთვის შრომის ბაზარზე სრულყოფილი მონაწილეობის შეზღუდული შესაძლებლობა, რასაც თან ერთვის უმუშევრობის/ეკონომიკურად პასიურ პერიოდში სოციალური დაცვის ნაკლებობა.
სოციალური დაცვის სისტემა მნიშვნელოვან როლს ასრულებს სხვადასხვა სოციალურ-ეკონომიკური მიზეზით, მათ შორის უმუშევრობით, გამოწვეული სოციალური დაუცველობის დროს. ამჟამად ქვეყანაში მოქმედი სოციალური დაცვის სხვა მექანიზმები მხოლოდ ნაწილობრივ ანაცვლებს შრომის ბაზრის პასიური პოლიტიკის კლასიკურ მექანიზმს, როგორიცაა უმუშევრობის შემწეობა. 
საქართველოს სოციალური დაცვის სისტემა მოიცავს როგორც მიზნობრივ პროგრამებს (საარსებო შემწეობა და სხვ.), ისე უნივერსალურ ელემენტებს (საყოველთაო ჯანდაცა, ასაკობრივი პენსია). ქვეყანაში მოქმედებს მიზნობრივი სოციალური დახმარების პროგრამა სოციალურად დაუცველი ოჯახებისთვის. მიზნობრივი სოციალური ფულადი დახმარება გაიცემა დიფერენცირებული სისტემით და ყოველთვიური დახმარების ოდენობა 30-დან 60 ლარამდე მერყეობს. სისტემით დაფარულია მოსახლეობის დაახლოებით 12%. გარდა აღნიშნულისა, მოქმედებს სხვადასხვა მიზნობრივი ჯგუფისთვის გათვალისწინებული დახმარებები. უღარიბესი ოჯახების არსებული 37%-დან 10% იღებს ამ ტიპის მიზნობრივ დახმარებებს, რომელიც თვეში საშუალოდ  79.9 ლარს უტოლდება[footnoteRef:25].  [25:  UNICEF (2017). მოსახლეობის კეთილდღეობის კვლევა  ] 

	სოციალური დაცვის სისტემის ყველაზე უნივერსალური ელემენტია ასაკობრივი პენსია, რომელიც სოციალური დანახარჯების ყველაზე მსხვილ ნაწილს იკავებს. 2017 წლის მონაცემებით,  ოჯახების 59%-ს სულ მცირე 1 პენსიონერი ჰყავს. პენსიის მოცულობა თვეში 180 ლარია. საერთო ჯამში, სოციალურ დახმარებებზე გაწეული დანახარჯები საბიუჯეტო დანახარჯების 25%-ს, ხოლო მშპ-ის 6.7 %-ს შეადგენს[footnoteRef:26].   [26:  UNICEF (2017). მოსახლეობის კეთილდღეობის კვლევა  ] 

მოწყვლადი ჯგუფებისთვის საქართველოს შრომის ბაზარი ნაკლებად ინკლუზიურია. შრომის ბაზარზე ნაკლებად მონაწილეობენ ახალგაზრდები (15-29 წელი), ხანდაზმული პირები, დაბალკვალიფიციური კადრები, შშმ და სსმ პირები, ეთნიკური და რელიგიური უმცირესობები და ქალები.
 მართალია ქალებისა და კაცების ხელფასებს შორის არსებული სხვაობა წლიდან წლამდე მცირდება, მაგრამ სხვაობა მაინც დიდია. 2006 წელს ქალები კაცების შემოსავლის 49%-ს გამოიმუშავებდნენ[footnoteRef:27], 2017 წლის მონაცემებით კი დაქირავებით დასაქმებულთა შორის ქალების საშუალო თვიური ნომინალური ხელფასი კაცების ხელფასის 68%-ს შეადგენდა[footnoteRef:28] (იხ. დიაგრამა #6.).  [27:  გაანგარიშება ემყარება საქსტატის მონაცემებს]  [28:  საქსტატი 2017] 


დიაგრამა #6. დაქირავებით დასაქმებულთა საშუალო თვიური ნომინალური ხელფასი ლარში სქესის მიხედვით



წყარო: საქსტატი
	
გენდერული განსხვავებები უკავშირდება შრომის ბაზარზე ჰორიზონტალურ ანუ  სექტორულ სეგრეგაციას (ქალების კონცენტრაცია ეკონომიკური აქტივობის შედარებით დაბალშემოსავლიან სექტორებში) და ვერტიკალურ სეგრეგაციას (კვალიფიკაციისა და გამოცდილების მიუხედავად, ქალებს ბარიერი ექმნებათ პროფესიული წინსვლასა და მაღალი თანამდებობების დაკავებაში). სამინისტროების ცენტრალურ და სახელმწიფო მინისტრების აპარატებში დასაქმებულთა 78.6% მამაკაცია.  ძალოვან სტრუქტურებში ძირითადად მამაკაცები არიან დასაქმებულები. ძალოვანი სტრუქტურების გამოკლებით, სამინისტროების ცენტრალურ და სახელმწიფო მინისტრების აპარატებში დასაქმებულთა 56.5% ქალია. მსხვილ საწარმოებში დასაქმებულთა შორის  მხოლოდ 34%-ია ქალი[footnoteRef:29]. [29:  ქალთა ეკონომიკური შესაძლებლობები და გამოწვევები, საქართველოს ახალგაზრდა ეკონომისტთა ასოციაცია, 2014] 

	ახალგაზრდა დედები ნაკლებად არიან ეკონომიკურად აქტიურები არა მხოლოდ დეკრეტული შვებულების პერიოდში, არამედ მათი დიდი ნაწილი წყდება პროფესიულ ცხოვრებასაც. შრომის ბაზარზე დაბრუნების შემდეგ ქალების დასაქმება მნიშვნელოვნად მცირდება  მოთხოვნასა და მიწოდებას შორის შეუსაბამობის გამოც. შრომის ბაზარზე ქალების არათანაბარი მონაწილეობა, კაცებთან შედარებით, იწვევს ადამიანური კაპიტალის არასაკმარის გამოყენებას და, მსოფლიო ბანკის შეფასებით, მშპ-ის 11.3 %-ის დანაკლისს[footnoteRef:30].  [30:  World Bank (2016). The state of gender equality in Georgia] 

გენდერული უთანასწორობის გარდა, სხვადასხვა მარგინალიზებულ და მოწყვლად ჯგუფებს ასევე აქვთ შრომის ბაზარზე თანაბარი მონაწილეობის პრობლემები. მაღალია 15-24 წლის იმ ახალგაზრდების რაოდენობა, რომლებიც არც დასაქმებულნი არიან, არც განათლებას იღებენ და არც ტრენინგს გადიან (ე.წ. NEET). მათი რაოდენობა  24.8%-ს შეადგენს (ქალებში 28.7%, ხოლო კაცებში 21.2%)[footnoteRef:31], ხოლო საჯარო სექტორში 46,708  დასაქმებულიდან შეზღუდული შესაძლებლობის მქონე (შშმ) პირი მხოლოდ 55 იყო[footnoteRef:32]. [31:  ETF გამოთვლა საქსტატის მონაცემების საფუძველზე, 2017 ]  [32:  სახალხო დამცველის ანგარიში (2017). შშმ პირთა დასაქმების ხელშემწყობი სახელმწიფო პროგრამის მონიტორინგი] 

დაბაკლავლიფიციური ჯგუფის უმუშევრობა განპირობებულია როგორც გარე ფაქტორებით, განსაკუთრებით  შრომის ბაზარზე დისკრიმინაციით, ასევე  შიდა ფაქტორებით, როგორიცაა დაბალი უნარები, განათლების დაბალი დონე, სამუშაო ჩვევების სიმწირე და არასაკმარისი სოციალური კომპეტენცია. ტექნოლოგიური პროგრესი კიდევ უფრო ამცირებს დაბალკვალიფიციურ მუშაკთა დასაქმების შესაძლებლობას.
ეთნიკური უმცირესობების წარმომადგენლების დასაქმებას მნიშვნელოვნად უშლის ხელს ენობრივი ბარიერი. აზერბაიჯანელი ეთნიკური უმცირესობის ქალების მხოლოდ 17.2% და მამაკაცების 26.4% ფლობს ქართულ ენას. ეთნიკურად სომხების  შემთხვევაში  შესაბამისი მაჩვენებლები ქალებისათვის არის 46.4%, ხოლო მამაკაცებისთვის - 47.4%[footnoteRef:33]. [33:  ჰაკერტი, სუმბაძე (2017). 2014 წლის მოსახლეობის საყოველთაო აღწერის შედეგების ანალიზი გენდერულ ჭრილში,  საქართველოს სტატისტიკის ეროვნული სამსახური (საქსტატი), გაერთიანებული ერების ორგანიზაციის მოსახლეობის ფონდი (UNFPA) 
] 



[bookmark: _Toc905884]მიზანი 1: მოთხოვნის სტიმულირება სამუშაო ძალაზე

	ვინაიდან უმუშევრობის ერთ-ერთი მიზეზი სამუშაო ადგილების ნაკლებობაა, საქართველოს მთავრობა გააგრძელებს სხვადასხვა დარგში ეკონომიკურ და ინფრასტრუქტურულ პროექტებს, ისევე როგორც კერძო სექტორის წამახალისებელ პროექტებს, რომელიც ხელს შეუწყობს სამუშაო ძალაზე მოთხოვნის ზრდას.	
2017 წლიდან მრეწველობა, ტრანსპორტი, კომუნიკაცია და მშენებლობა მზარდი სექტორებია (იხ. დიაგრამა #7), დამატებითი ღირებულების, ექსპორტისა და დასაქმების ზრდის  კუთხით. შესაბამისად, მათ მნიშვნელოვანი პოტენციალი აქვთ ეკონომიკური ზრდისა და უმუშევრობის შემცირების თვალსაზრისით.  

დიაგრამა #7. მშპ-ის სტრუქტურა, 2017 წ.   (%)

	 
წყარო: საქსტატი
	
[bookmark: _Toc905885]ამოცანა 1. სამუშაო ადგილების შექმნა მაღალპროდუქტიულ სექტორებში

მომდევნო წლების განმავლობაში, დამამუშავებელი მრეწველობის და ენერგეტიკის სფეროში საინვესტიციო პროექტების განხორციელება ხელს შეუწყობს დასაქმების ზრდას ამ სექტორებში და შესაბამისი კვალიფიკაციის სამუშაო ძალაზე მოთხოვნას. 
	2017-2020 წლებში, ეკონომიკური ზრდის ხელშეწყობის მიზნით დაგეგმილია ახალი სატრანსპორტო ქსელის მშენებლობა და ძირითადი ინფრასტრუქტურული პროექტების დაჩქარება. ანაკლიის ღრმაწყლოვანი პორტის გამო, რომელიც ამჟამად მშენებლობის პროცესშია,  გრძელვადიან პერსპექტივაში  სავარაუდოდ  6400-მდე  ახალი სამუშაო ადგილი შეიქმნება[footnoteRef:34]. სახელმწიფო ითვალისწინებს ადგილობრივი მოსახლეობისთვის სამუშაო ადგილების შექმნას მსგავს ინფრასტრუქტურულ პროექტებში, მათ შორის შესყიდვების პირობების საშუალებით. [34:  http://www.anakliadevelopment.com] 

მშენებლობის სექტორში მზარდი პირდაპირი უცხოური ინვესტიციებისა და საშუალოზე მაღალი პროდუქტიულობის დონის გამო მოსალოდნელია, რომ გაიზრდება მოთხოვნა მშენებლობის სფეროში როგორც მაღალკვალიფიციურ კადრებზე, ისე შედარებით დაბალი კვალიფიკაციის სამუშაო ძალაზე[footnoteRef:35]. [35:  საქართველოს შრომის ბაზრის ანალიზი 2017, საქართველოს ეკონომიკისა და მდგრადი განვითარების სამინისტრო, 2017] 

ბოლო წლებში ტურიზმის სექტორი მნიშვნელოვნად განვითარდა და ტურიზმიდან მიღებული შემოსავლები 27.0 პროცენტით გაიზარდა[footnoteRef:36],  თუმცა ამ სექტორს აქვს მეტი სამუშაო ადგილის შექმნის პოტენციალი. 2025 წლამდე საერთაშორისო ტურიზმიდან შემოსავლები 1.9 მლრდ აშშ დოლარიდან 6.6 მლრდ აშშ დოლარამდე  გაიზრდება, ხოლო ტურიზმში დასაქმებული პირების რაოდენობა - დაახლოებით 90%-ით, არსებული 158,515-დან 301,284-მდე. [36:  მიმდინარე ეკონომიკური ტენდენციები, საქართველოს ფინანსთა სამინისტრო, 2018] 

სოფლის მეურნეობის სფეროს რესტრუქტურირება, ტექნოლოგიებისა და კაპიტალის ფორმირების ზრდა ხელს შეუწყობს სოფლის მეურნეობის დარგში დასაქმებულთა გადადინებას სხვა, უფრო მაღალპროდუქტიულ  სექტორებში. სასათბურე მეურნეობების და ფერმების განვითარებისთვის გამოყოფილი ინვესტიციების გათვალისწინებით მოსალოდნელია, რომ გაიზრდება მოთხოვნა მაღალკვალიფიციურ კადრებზე, მაგალითად, აგრონომებზე, ვეტერინარებზე[footnoteRef:37]. [37:  საქართველოს შრომის ბაზრის ანალიზი 2017, საქართველოს ეკონომიკისა და მდგრადი განვითარების სამინისტრო, 2017 ] 

	მცირე და საშუალო საწარმოების მიერ სამუშაო ადგილების შესაქმნელად ხელი შეეწყობა მცირე და საშუალო ბიზნესკომპანიების მოთხოვნაზე ორიენტირებული სერვისების/პროდუქტების განვითარებას.
	ფინანსებზე ხელმისაწვდომობის, მათ შორის დაკრედიტების სტიმულირება, მოხდება იმ სექტორებში, რომლებსაც სამუშაო ადგილების შექმნის პოტენციალი აქვთ. 
	 
	შედეგი
	ინდიკატორი
	მონაცემის წყარო

	
დასაქმების მაჩვენებელი გაზრდილია   მაღალპროდუქტიულ სფეროებში

	ახალი სამუშაო ადგილების რაოდენობა სექტორების მიხედვით  (მათ შორის მაღალპროდუქტიულ სექტორებში) 

მრეწველობის სფეროში დასაქმების  მაჩვენებელი სხვადასხვა მახასიათებლის მიხედვით (ასაკი, სქესი)

	საქსტატი




[bookmark: _Toc905886]მიზანი 2: კონკურენტუნარიანი  სამუშაო ძალის მიწოდების ხელშეწყობა 

           შრომის ბაზრის მოთხოვნასა და სამუშაო ძალის მიწოდებას შორის შეუსაბამობის შემცირება არის წინამდებარე სტრატეგიის ერთ-ერთი უმთარესი მიზანი. ამ კუთხით სახელმწიფოს ამოცანაა გაზარდოს განათლების ხარისხის შესაბამისობა შრომის ბაზრის მოთხოვნებთან, რაც  განსაკუთრებით მნიშვნელოვანია ახალგაზრდების დასაქმებისთვის. მთავრობის პრიორიტეტია განათლების უზრუნველყოფა ცოდნაზე დაფუძნებული ეკონომიკის ჩამოყალიბებისა და ქვეყანაში სიღარიბის დასაძლევად. განსაკუთრებული ყურადღება მიექცევა განათლების ხარისხის გაუმჯობესებას ყველა დონეზე, განათლების სისტემასა და შრომის ბაზარს შორის კავშირის განმტკიცებას, არსებული მიწოდებაზე ორიენტირებული საგანმანათლებლო სისტემის გარდაქმნას მოთხოვნაზე ორიენტირებულ სისტემად, რომელიც კვალიფიციურ სამუშაო ძალაზე შრომის ბაზრის საჭიროებებს დააკმაყოფილებს.
წინამდებარე სტრატეგია დაეყრდნობა საქართველოს განათლებისა და მეცნიერების სამინისტროს სტრატეგიის[footnoteRef:38] მიზანს, რომლის თანახმად, მთელი ცხოვრების მანძილზე სწავლის პრინციპზე დაფუძნებული, ხელმისაწვდომი და ხარისხიანი განათლება ქვეყნის ყველა მოქალაქისთვის იქნება უზრუნველყოფილი. ეს ხელს შეუწყობს საქართველოს, ჩამოყალიბდეს განათლებისა და  კვლევის რეგიონულ ცენტრად. რეფორმა განათლების ყველა საფეხურს მოიცავს.  [38:  საქართველოს განათლებისა და მეცნიერების ერთიანი სტრატეგია 2017-2021,  2017] 

განათლების რეფორმა მრავალმხრივია და ისეთ საკითხებს შეეხება, როგორიცაა: შრომის ბაზრის კვლევა, საგანმანათლებლო პროგრამების მომზადება შრომის ბაზრის მოთხოვნების შესაბამისად, კვალიფიციური მასწავლებლების მომზადება, ხარისხიანი  სწავლება-შეფასების პროცესის უზრუნველყოფა და სხვ. განათლების რეფორმის დანერგვისთვის ხდება შესაბამისი ფინანსური და ადამიანურ რესურსების მობილიზება.
სამუშაო ძალის კომპეტენტურობის გაუმჯობესებისთვის საგანმანათლებლო პროგრამების (არა მხოლოდ პროფესიულის, არამედ უმაღლესი საგანმანათლებლო პროგრამებისა და მომზადება-გადამზადების პროგრამების) შემუშავება მოხდება შრომის ბაზრის მოთხოვნების საფუძველზე. 



[bookmark: _Toc905887]ამოცანა 1. ბაზრის მოთხოვნებზე ორიენტირებული კვალიფიკაციების განვითარება

	ეფექტურად დაინერგება ეროვნული საკვალიფიკაციო ჩარჩო (NQF), როგორც ერთ-ერთი ძირითადი ინსტრუმენტი, რომელიც  განათლების სისტემას შრომით ბაზართან აკავშირებს. განსაკუთრებით მნიშვნელოვანია ეროვნული საკვალიფიკაციო ჩარჩოს მე-5 დონე, რომელიც ერთგვარი ხიდია პროფესიულ  და უმაღლეს განათლებას შორის და ხელს უწყობს როგორც კურსდამთავრებულთა დასაქმებას, ისე მათ კარიერულ პროგრესს და უწყვეტი განათლების პრინციპის განხორციელებას. ამიტომ დასრულდება მე-5 დონის კვალიფიკაციების განვითარებისა და დანერგვის უკვე დაწყებული პროცესი. 
ასევე ყურადღება გამახვილდება ეროვნული საკვალიფიკაციო ჩარჩოს მე-4 დონეზე, რომლის პროფესიულ პროგრამებში ჩნდება სრული ზოგადი განათლების მიწოდების შესაძლებლობა (9 კლასის განათლების მქონე პირებისათვის), რაც, ერთი მხრივ, გაზრდის ახალგაზრდების კონკურენტუნარიანობასა და შრომის ბაზრისთვის მზაობას, ხოლო მეორეს მხრივ, სურვილის შემთხვევაში, გზას გაუხსნის მათ უმაღლესი განათლების საფეხურზე სწავლის გასაგრძელებლად. 
	ბაზარზე არსებული მაღალი მოთხოვნის გათვალისწინებით, განსაკუთრებული მნიშვნელობა მიენიჭება მეცნიერების, ტექნოლოგიების, საინჟინრო და მათემატიკის (STEM) მიმართულებების სწავლებას. ეს სფეროები მთელს მსოფლიოში მზარდია და ხელს უწყობს ინოვაციების შექმნას. STEM კვალიფიკაციები დაინერგება NQF-ის მე-5 დონიდან. 

	შედეგი
	ინდიკატორი
	მონაცემის წყარო

	უმაღლესი განათლების სისტემა უზრუნველყოფს სამუშაო ძალის ბაზრის მოთხოვნებისთვის ადეკვატურ უნარებს

განათლების სისტემაში მოთხოვნა-მიწოდებას შორის შესაბამისობა გაუმჯობესებულია
	უმაღლესი განათლების მქონეთა შორის უმუშევრობა შემცირებულია 15.5%-იდან 13%-მდე

უმაღლეს განათლებაში ჩართულობის მაჩვენებელი გაზრდილია STEM სფეროში NQF-ის მე-5 დონეზე


	საქსტატი

განათლების სამინისტრო




[bookmark: _Toc905888]ამოცანა 2. პროფესიული და უწყვეტი განათლების გაუმჯობესება

სამუშაო ძალის კონკურენტუნარიონის ამაღლების კონტექსტში, დიდი მნიშვნელობა მიენიჭება პროფესიული განათლების რეფორმას, რომლის ამოცანაა შრომის ბაზრის მოკლე, საშუალო და გრძელვადიანი მოთხოვნების დაკმაყოფილება. პროფესიული განათლება ხელმისაწვდომი იქნება საზოგადოების ყველა ფენისთვის[footnoteRef:39].  [39:  პროფესიული განათლების რეფორმოს სტრატეგია 2012-2020. 2013] 

	პროფესიული განათლების ფარგლებში ხელი შეეწყობა მეწარმეობისა და სამუშაოზე დაფუძნებულ სწავლებას, პროფესიული განათლების ქსელის გაფართოვებას, მისი ხელმისაწვდომობისა და ხარისხის გაუმჯობესებას, საჯარო-კერძო პარტნირობის ხელშეწყობას. 
გაუმჯობესდება ინფორმაციის შეგროვება სამუშაო ძალისა და უნარ-ჩვევების სექტორული და რეგიონული მოთხოვნების შესახებ, რაც მოითხოვს ეფექტური სამმხრივი დიალოგის არსებობას, განსაკუთრებით სექტორულ დონეზე. სოციალური დიალოგის ფარგლებში ხელი შეეწყობა პროფესიული განათლების რეფორმისათვის საჭირო წინადადებების ინიცირებას.
	 ქვეყანაში ადამიანური კაპიტალის განვითარების თვალსაზრისით, ახალგაზრდების მომზადების გრძელვადიანი ინვესტიციების პარალელურად მნიშვნელოვანია,  არსებული სამუშაო ძალის ან უმუშევარი ზრდასრულების ჩართვა უწყვეტ განათლებაში. 
პროფესიული განათლების გარდა, უზრუნველყოფილი იქნება მომზადება-გადამზადების მრავალფეროვანი პროგრამები. აქცენტი გაკეთდება  მომზადება-გადამზადების საშუალებით არსებული სამუშაო ძალის მომზადებაზე, კვალიფიკაციის ამაღლებასა და გადამზადებაზე. მომზადება-გადამზადების პროცესში გათვალისწინებული იქნება მთელი ცხოვრების განმავლობაში სწავლების პრინციპები.  გამოყენებულ იქნება ახალი კანონის შესაძლებლობები პროფესიული მომზადება-გადამზადების პროგრამების ფორმალიზების, ხარისხის უზრუნველყოფისა და სახელმწიფოს მიერ აღიარებული სერტიფიკატების გაცემის თვალსაზრისით.  პროფესიული მომზადება-გადამზადების სახელმწიფოს მიერ აღიარებულ, ფორმალურ განათლების კურსებში ჩაერთვება ნებმისმიერი იურიდიული პირი (საგანმანათლებლო დაწესებულება, კომპანია, ასოციაცია და სხვ.) შესაბამისი უფლების მოპოვების შემთხვევაში.
სახელმწიფო გააძლიერებს სამუშაოზე დაფუძნებული სწავლების პროგრამებს და საწარმოებში ტრენინგებს, ხოლო ტრენინგებსა და სერთიფიცირების პროცესში  ჩართული იქნებიან საწარმოები. ამასთან, სწავლების პროცესში გამოყენებულ იქნება ახალი ტექნოლოგიები.
ამ სფეროში სახელმწიფოს ინსტრუმენტად განხილულ იქნება ე.წ წარმატების ცენტრების (Centers of Excellence) დაფუძნება, რომლებიც უზრუნველყოფენ  განათლების ხარისხისა და შრომის ბაზართან შესაბამისობის გაუმჯობესებას, დასაქმებული და თვითდასაქმებული ადამიანების მაღალკვალიფიციურ ტრენინგებს, მომზადება-გადამზადების (მაგალითად, სამუშაოს მაძიებელთა) მრავალფეროვან  პროგრამებს. ამავე მიზანს ემსახურება ისეთი ღონისძიებები, როგორიცაა არაფორმალური განათლების აღიარება, სკოლებში პროფესიული განათლების მიღების წახალისება - სკოლის მოსწავლეებისათვის შრომითი/პროფესიული უნარების განვითარება; კოლეჯების დაფუძნება-განვითარება საჯარო-კერძო პარტნიორობის ფორმატში და სხვა.

		 
	შედეგი
	ინდიკატორი
	მონაცემის წყარო

	
პროფესიული და უწყვეტი განათლების სისტემაში მოთხოვნა-მიწოდებას შორის შესაბამისობა გაუმჯობესებულია
		
პროფესიული განათლების პროგრამებში ჩარიცხული მოქალაქეების დასაქმების მაჩვენებელი გაზრდილია 60%-დან 75%-მდე

15-29 წლის ასაკის პროფესიული განათლების კურსდამთავრებულთა დასაქმების მაჩვენებლი გაზრდილია 10 პროცენტული პუნქტით 61.3%-მდე 

დამსაქმებელთა კმაყოფილების მაჩვენებელი პროფესიული და მომზადება-გადამზადების პროგრამების კურსდამთავრებულთა  მიმართ გაზრდილია

ზრდასრული მოსახლეობის (25 -64 წელი) უწყვეტ განათლებაში მონაწილეობის მაჩვენებელი გაზრდილია 20%-ით 

15-24 წლის ასაკის ახალგაზრდების პროფესიულ განათლებაში მონაწილეობის მაჩვენებელი გაზრდილია 3.5 პროცენტული პუნქტით 8%-მდე

პროფესიულ განათლებაში ჩართულობის მაჩვენებელი გაზრდილია STEM სფეროში NQF-ის მე-5 დონეზე

	
განათლების სამინისტრო

ევროკავშირის პროგრამა “უნარების განვითარება და შრომის ბაზრის მოთხოვნების დაკმაყოფილება”



[bookmark: _Toc905889]ამოცანა 3. ინოვაციებისა  და მეწარმეობის  ხელშეწყობა 

	ინოვაციებისა და ტექნოლოგიების განვითარება გავლენას ახდენს ეკონომიკის განვითარებაზე, ახალი სამუშაო ადგილების შექმნასა და შესაბამისად, დასაქმებაზე. ინოვაციური ფირმები დასაქმების თვალსაზრისით უფრო წარმატებულები არიან, ქმნიან  უფრო მეტ  სამუშაო ადგილს  და  კრიზისის დროს უფრო ნაკლებ თანამშრომელს კარგავენ.[footnoteRef:40]  [40:  Dachs, E.,  Hud, M., Koehler, Ch ., & Peters, B. (2014)Employment Effects of Innovation over the Business Cycle: Firm-Level Evidence from European Countries] 

	მთავრობა  შეიმუშავებს ახალ  ინსტრუმენტებს და გააფართოებს არსებულ ინსტრუმენტებს ინოვაციებისა  და მეწარმეობის ხელშეწყობის მიზნით. განსაკუთრებული აქცენტი გაკეთდება მოსწავლეების, ახლგაზრდებისა და ზრდასრული მოსახლეობის სამეწარმეო  უნარების განვითარებაზე, ისევე როგორც სამეწარმეო საქმიანობის დაწყების ხელშეწყობაზე, მათ შორის რეგიონებში,  რაც  საქართველოში სამეწარმეო კულტურის განვითარებას შეუწყობს ხელს. პრიორიტეტი მიენიჭება მეწარმეობის განვითარებას  მოწყვლად ჯგუფებს,  ქალებსა და ახალგაზრდებს შორის.   
	სამეწარმეო უნარების განვითარებას ხელი შეეწყობა ფორმალური და არაფორმალური განათლების  გზით. ეროვნულ სასწავლო გეგმაში აქცენტი გაკეთდება ინოვაციური აზროვნებისა და კომპეტენციების განვითარებაზე.  სამეწარმეო განათლება ინტეგრირდება ზოგადი განათლების ყველა საფეხურზე, პროფესიულ საგანმანათლებლო და  მომზადება-გადამზადების პროფესიულ პროგრამებში. მთელი სიცოცხლის განმავლობაში სამეწარმეო უნარების განვითარებასთან ერთად მნიშვნელოვანია ICT-ისა და ზოგადი გამჭოლი უნარების განვითარება.  ინოვაციებისა და საინფორმაციო ტექნოლოგიების ხელშეწყობის მიზნით, მთელს ქვეყანაში ხელმისაწვდომი იქნება  მაღალსიჩქარიანი ინტერნეტი, განსაკუთრებით კი რეგიონებში.
	მოხდება მრეწველობისა და კვლევის თანამშრომლობის ხელშეწყობა ე.წ. კვლევა და განვითარების (R&D) ფორმატში. წახალისდება ამგვარი პარტნიორობის დაწყება და განვითარება, მათ შორის ისეთი ინსტრუმენტებით, როგორიცაა დაფინანსება,  გრანტები და სუბსიდიები. ტექნოლოგიებზე ორიენტირებული  ორგანიზაციები ხელს შეუწყობენ კვლევით ინსტიტუტებში დაგროვილი ცოდნის  გადატანას მცირე და საშუალო ზომის საწარმოებში.   
	ცნობიერების ამაღლება მოხდება მეწარმეობისა და ინოვაციების სარგებლის შესახებ, მათ შორის ისეთ აქტუალურ საკითხებზე, როგორიცაა DCFTA-ის პერსპექტივები და მოთხოვნები, ბიზნესის პასუხისმგებლიანი ქცევა (RBC), “მწვანე პრაქტიკა”,  რესურსეფექტური, სუფთა წარმოება, საერთაშორისო სტანდარტები და სხვა[footnoteRef:41]. [41:  საქართველოს მცირე და საშუალო მეწარმეობის განვითარების სტრატეგია 2016-2020] 

[bookmark: _Toc905890]მიზანი 3: შრომის ბაზრის აქტიური პოლიტიკის (ALMP) გაძლიერება 
 
დასაქმების ხელშეწყობისთვის მსოფლიოში აპრობირებული მეთოდია „შრომის ბაზრის აქტიური პოლიტიკა“ (ALMP), რომელიც ახალ სამუშაო ადგილების მოძიება-დასაქმებისთვის მოქალაქეებს სხვადასხვა სერვისს სთავაზობს. ამ მიმართულებით სახელმწიფოს მთავარი ინსტრუმენტია სსიპ სოციალური მომსახურების სააგენტო, რომლის 69 სერვისცენტრი დასაქმების ხელშეწყობის მომსახურებას სთავაზობს  სამუშაოს  მაძიებელთა ბაზაში  რეგისტრირებულ  პირებს.  შრომის ბაზრის აქტიური პოლიტიკის ცნება აისახება შრომის ბაზრისა და დასაქმების სფეროს მარეგულირებელ იურიდიულ აქტებში; შეიქნება ALMP-თან დაკავშირებული საკანონმდებლო ჩარჩო, რომელიც დაარეგულირებს ALMP-ის პირობებს და მიწოდების წესს. ეს ხელს შეუწყობს ALMP-სადმი სისტემური და თანამიმდევრული მიდგომის ჩამოყალიბებას. ამ როლს შეასრულებს დასაქმების ხელშეწყობის სერვისების შესახებ კანონი, რომელის პროექტი მომზადებულია. ის განსაზღვრავს ALMP პირობებს,  სამიზნე ჯგუფებს, დაადგენს შერჩევის კრიტერიუმებს და ა.შ. გაფართოვდება 2013 წლიდან საქართველოში არსებული შრომის ბაზრის აქტიური პოლიტიკის ყველა კომპონენტი[footnoteRef:42]: სამუშაოს მაძიებლებისთვის საშუამავლო მომსახურების გაწევა, ინდივიდუალური და ჯგუფური კონსულტირება, პროფესიული კონსულტაციისა და კარიერის დაგეგმვის მომსახურება, მოწყვლადი, დაბალკონკურენტუნარიანი ჯგუფების დასაქმების ხელშეწყობა, დასაქმების ფორუმების ორგანიზება, სამუშაოს მაძიებელთა პროფესიული მომზადება-გადამზადებისა და კვალიფიკაციის (სტაჟირება) ამაღლების  სახელმწიფო პროგრამა. [42:  ყოვლისმომცველი ისტორიული მიმოხილვა საქართველოს  ALPMs-ის შესახებ  მოცემულია ETF -ის (2011) შრომის ბაზრისა და დასაქმების ანგარიშში: ტენდენციები და გამოწვევები სომხეთში, აზერბაიჯანში, ბელარუსში, საქართველოში, მოლდოვეთსა და უკრაინაში] 


[bookmark: _Toc905891]ამოცანა 1. ALMP-ის გაფართოება და სისტემატიზაცია

გაფართოვდება და გაძლიერდება შრომის ბაზრის აქტიური  პოლიტიკა და მოხდება მისი სისტემატიზება. გაიზრდება ამჟამად დარეგისტრირებული სამუშაოს მაძიებლების (229,555) რაოდენობა და გაუმჯობესდება მათთვის სერვისები. 
რესტრუქტურიზაციის შედეგად შეიქმნება დასაქმების ხელშეწყობის პროგრამების განმახორციელებელი სახელწიფო ორგანო და გაძლიერდება მისი შესაძლებლობები; ასევე განვითარდება დასაქმების  მედიაციის  სერვისები (კარიერის დაგეგმვა, პროფკონსულტირება, პროფილირება და ა.შ.). აღნიშნული სერვისები „შრომის ბაზრის მართვის საინფორმაციო  სისტემის“ (www.worknet.gov.ge) საშუალებით ხორციელდება[footnoteRef:43]. [43:  http://www.worknet.gov.ge/ ] 

დასაქმების ხელშეწყობის პროგრამების განმახორციელებელი სახელმწიფო ორგანო განახორციელებს პროექტებს, რომლებიც სამუშაოს მაძიებელ სხვადასხვა სამიზნე ჯგუფს (უმუშევრები, ახალი სამუშაოს მაძიებლები, „რთულად დასაქმებადი“ და სხვ.) შესთავაზებს მათ საჭირობებზე მორგებულ ALMP სერვისებს, მათ შორის კარიერის კონსულტანტის სერვისს.
	ALMP-ის მნიშვნელოვანი ელემენტი იქნება დასაქმების კონსულტირება, რომელიც მოიცავს შემდეგს: კლიენტის დასაქმების შესაძლებლობების შეფასება; დასაქმების მომსახურების განსაზღვრა კლიენტის საჭიროებებისა და ხელმისაწვდომი რესურსების მიხედვით; ინფორმირება და რჩევის მიცემა სამუშაოს ძიებასთან დაკავშირებით; ინდივიდუალური სამოქმედო გეგმის შემუშავება; თვალყურის მიდევნება კლიენტის პროგრესისათვის. ახალი სერვისმოდელის მიხედვით, ინდივიდუალურის გარდა განხორციელდება ჯგუფური კარიერული კონსულტაცია. 
	 განხილულ იქნება შემდეგი კომპონენტების დამატება: დასაქმების ხელშეწყობა (ე.წ სტარტ-აპები), საზოგადოებრივი სამუშაოები, მობილობის ხელშეწყობა, დასაქმების წახალისება. გაუმჯობესდება ALMP-ის დახმარებით დასაქმებულთა აღრიცხის მექნიზმი. 
	გაფართოვდება  და განვითარდება შრომის ბაზრის მართვის საინფორმაციო სისტემის (www.worknet.gov.ge) შესაძლებლობები, რაც არსებული მონაცემების სწრაფად დამუშავების შესაძლებლობას შექმნის.  სისტემას დაემატება ე.წ შედეგების (დასაქმებულთა რაოდენობის) შეფასების ფუნქცია, რაც დასაქმების ხელშეწყობის პროგრამების განმახორციელებელი სახელწიფო ორგანოს მისცემს მიღწეული  შედეგების ანუ სერვისების შესაბამისობის შეფასების შესაძლებლობას. ALMP-ის დახმარებით დასაქმებულთა აღრიცხვის მექანიზმი მოქნილი გახდება. 

[bookmark: _Toc905892]ამოცანა 2. დასაქმების ხელშეწყობის სერვისებისა და ღონისძიებების გაუმჯობესება	

	ამ სტრატეგიაში განსაზღვრული ღონისძიებების დიდ ნაწილს განახორციელებს სსიპ-სოციალური მომსახურების სააგენტო, დასაქმების ხელშეწყობის პროგრამების განმახორციელებელი სახელმწიფო ორგანო და სააგენტოს  ტერიტორიული ერთეულები.  ქვეყნის მასშტაბით,  ყველა რეგიონში, ხელმისაწვდომი იქნება  სრულფასოვანი დასაქმების ხელშეწყობის სერვისები. გაძლიერდება ამ ერთეულების  შესაძლებლობები ძირითადი ფუნქციების განსახორციელებლად, კერძოდ, ბენეფიციართა გაზრდილი რაოდენობის გამო შეივსება ახალი კადრებით და გაიმიჯნება სხვადასხვა პოზიციას შორის მოვალეობები; განხორციელდება კადრების შესაძლებლობების გაძლიერების  სხვადასხვა ღონისძიებები; გაძლიერდება დასაქმების კონულტანტების და დასაქმების აგენტის შესაძლებლობები; ამაღლდება საზოგადოების ინფორმირებულობა და გაუმჯობესდება მატერიალური და ტექნიკური შესაძლებლობები. გაძლიერდება დასაქმების ხელშეწყობის პროგრამების განმახორციელებელი სახელმწიფო ორგანოს თანამშრომლება საქართველოში მოქმედ კერძო დასაქმების სააგენტოებთან და შეიქმნება მონაცემთა ბაზა საქართველოში მოქმედი კერძო დასაქმების სააგენტოებთან მათ მიერ შეთავაზებული სერვისების შესახებ. 
მოხდება სტაჟირების სერვისის ინტეგრირება დასაქმების ხელშეწყობის სერვისებთან და  გაუმჯობესდება მათი  ხელმისაწვდომობა. 



	შედეგი
	ინდიკატორი
	მონაცემის წყარო

	
ALMP-ის პროგრამებით დასაქმებულთა რაოდენობა გაზრდილია
	
ALMP-ის სერვისებში ჩართულ პირთა დასაქმების მაჩვენებელი სხვადასხვა მახასიათებლის მიხედვით: რეგიონი, ასაკი, სქესი, განათლების დონე, პროფესია, სამუშაო  ადგილი, ბიზნეს სექტორი, სეზონური სამუშაოები, ვადიანი (6 თვემდე, 1 წლამდე, 1 წლიანი, 1 წელზე ზემოთ) და უვადო  ხელშეკრულებები

სამუშაოს მაძიებელთა ბაზაში რეგისტრირებულ პირთა პროცენტული მაჩვენებელი, ვინც დასაქმდა

სამუშაოს მაძიებელთა (პროფილირების შემდეგ მე-3 და მე-4 ჯგუფის წარმომადგენლები)  სულ მცირე 20%  მაინც იღებს შრომის ბაზრის აქტიური პოლიტიკის ერთ სერვისს

	
სამინისტრო



	 
[bookmark: _Toc905893]ამოცანა 3. კარიერული კონსულტაციის სერვისების გაუმჯობესება    
	
საქართველოში მცხოვრებ ყველა პირს, როგორც განათლების, ასევე დასაქმების პროცესში, ხელი უნდა მიუწვდებოდეს ხარისხიან პროფორიენტაციასა და კარიერულ კონსულტაციაზე.  	 
„პროფესიული განათლების შესახებ“ კანონის შესაბამისად დაინერგება პროფესიული ორიენტაციის, კონსულტირებისა და კარიერის დაგეგმვის სისტემა, რომელიც ახალგაზრდებს დაეხმარება, ფორმალური განათლების მიღების ნებისმიერ ეტაპზე განსაზღვრონ საკუთარი შესაძლებლობა, კომპეტენცია და ინტერესი განათლებასთან და პროფესიის არჩევასთან დაკავშირებული გადაწყვეტილებების მისაღებად და საკუთარი კარიერის სამართავად.
პროფესიული კონსულტაციისა  და კარიერის დაგეგმვის მომსახურება  შეთავაზებული იქნება  მუნიციპალურ დონეზე, რაც გაზრდის კარიერული კონსულტაციის სერვისის ხელმისაწვდომობას. სამუშაოს მაძიებლებს ექნებათ შესაძლებლობა  მიიღონ ინფორმირებული, კარიერული გადაწყვეტილება დასაქმებასთან ან კარიერულ განვითარებასთან დაკავშირებით. 
	ხარისხიანი კარიერული კონსულტაციის უზრუნველსაყოფად მომზადდება შესაბამისი მეთოდოლოგიური მასალები, ინსტრუმენტები; შეგროვდება და სისტემატიზდება ინფორმაცია სამუშაოებისა და შრომის ბაზრის შესახებ. ამ პროცესში განხორციელდება კომუნიკაცია უნივერსიტეტებთან და არასამთავრობო ორგანიზაციებთან, რომელთაც კარიერული მასალების მომზადების გამოცდილება აქვთ. 
	კარიერის კონულტანტების შესაძლებლობების გაძლიერება მოიცავს კარიერის დაგეგმვის პროცესის ყველა ეტაპს: ინფორმაციის მიწოდებას, კონსულტირებას, ბენეფიციართა კომპეტენციების შეფასებას, მენტორობას, ადვოკატირებას, გადაწყვეტილების მიღებისა და კარიერის მართვის უნარების ჩამოყალიბების ხელშეწყობას. 
	განვითარდება თვითმომსახურების ინსტრუმენტები და ინფორმაციის წყაროების გამოყენება უკეთ იქნება შესაძლებელი სხვადასხვა ჯგუფების საგანმანათლებლო საჭიროებებსა და დასაქმებასთან დაკავშირებით. 
	ახალი სერვისმოდელის მიხედვით ჩატარდება ჯგუფური კარიერული კონსულტაციებიც, ძირითადად  პროფილირების პროცესის შემდეგ. 
	გაუმჯობესდება დასაქმების ხელშეწყობის სამსახურების კონსულტანტებს შორის კომუნიკაცია, რაც ხელს შეუწყობს მათ შორის გამოცდილების გაზიარებას, საუკეთესო პრაქტიკის გამოვლენასა და გაზიარებას.  დაიგეგმება კარიერის კონუსულტანტების თანამშრომლობა სკოლებთან, რომელთაც აქვთ პროფორიენტაციის სერვისები, პროფესიული კოლეჯებთან, ახალგაზრდობის ცენტრებთან, უნივერსიტეტებთან. 

	შედეგი
	ინდიკატორი
	მონაცემის წყარო

	
მოქალაქეებს ხელი მიუწვდებათ ხარისხიან პროფორიენტაციასა და კარიერულ კონსულტაციაზე  
	
პროფორიენტაციასა და კარიერულ კონსულტაციის პროგრამებში ჩართულ პირთა დასაქმების მაჩვენებელი

პროფორიენტაციასა და კარიერულ კონსულტაციის პროგრამებში ჩართულ პირთა პროცენტული წილი

მომსახურების ხარისხით კმაყოფილების მაჩვენებელი

	
განათლების სამინისტრო

დასამქების ხელშეწყობის პროგრამების განმახორციელებელი სახელმწიფო ორგანო



[bookmark: _Toc905894]ამოცანა 4. სამუშაოს მაძიებელთა მომზადება-გადამზადების პროგრამის გაძლიერება 

	სამუშაოს მაძიებელთა მომზადება-გადამზადების კურსები დააკმაყოფილებს  შრომის ბაზრის საჭიროებებს, მათ შორის რეგიონებში. დასაქმების ხელშეწყობის პროგრამების განმახორციელებელი სახელმწიფო ორგანო  ცენტრალიზებული მიდგომიდან რეგიონულ მიდგომაზე  გააკეთებს მეტ აქცენტს და მონაწილეთა მაქსიმალური რაოდენობის მობილიზებას მოახდენს. ხარისხის უზრუნველყოფის მექანიზმები გაძლიერდება, რათა გაიზარდოს დამსაქმებლების ნდობა სამუშაოს მაძიებლთა კომპეტენციების მიმართ. სისტემატურად შეფასდება სამუშაოს მაძიებელთა მომზადება-გადამზადების პროგრამების ეფექტურობა. გაუმჯობესდება სამუშაოს მაძიებელთა ე.წ. პროფილირების  მიდგომის გამოყენებით; გაუმჯობესდება და განახლდება შრომის ბაზრის შესახებ ინფორმაცია, განსაკუთრებით რეგიონალურ  დონეზე; მომზადება-გადამზადების პროგრამების დაგეგმვისას გათვალსიწებული იქნება ვაკანსიების მოთხოვნები რეგიონის დონეზე; დამსაქმებლები მეტად ჩაერთვებიან პროგრამის განვითარების, სწავლებისა და სერთიფიცირების პროცესში.

	შედეგი
	ინდიკატორი
	მონაცემის წყარო

	
სამუშაოს მაძიებელთა, მათ შორის რეგიონებში, შრომის ბაზრისთვის მომზადების ხარისხი გაზრდილია  
	
სამუშაოს მაძიებელთა მომზადება-გადამზადების პროგრამების კურსდამთავრებულთა პროცენტული მაჩვენებელი, ვინც დასაქმდა

სამუშაოს მაძიებელთა მომზადება-გადამზადების პროგრამებში ჩართულ პირთა პროცენტული წილი სამუშაოს მაძიებელთა საერთო რაოდენობაში

	
დასამქების ხელშეწყობის პროგრამების განმახორციელებელი სახელმწიფო ორგანო




[bookmark: _Toc905895]ამოცანა 5. შრომის ბაზრის საინფორმაციო სისტემის (LMIS) გაძლიერება 

	შრომისა და დასაქმების პოლიტიკის დაგეგმვის, განხორციელებისა და შეფასებისათვის კრიტიკულად მნიშვნელოვანია შრომის ბაზრის საინფორმაციო სისტემის (LMIS) ეფექტიანი ფუნქციონირება. შრომის ბაზრის საინფორმაციო სისტემა გაძლიერდება რამდენიმე მიმართულებით: დაინერგება ინფორმაციის განახლების თანამედროვე მიდგომები და პროგრამული ნაწილი; შრომის ბაზრის ინფორმაციის სრულყოფის მიზნით ჩატარდება კვლევები; შრომის ბაზრის ტენდენციების შესასწავლად გაანალიზდება ინფორმაცია და მომზადდება ანგარიშები; განვითარდება შრომის ბაზრის საინფორმაციო სისტემაზე პასუხისმგებელი უწყების ადამიანური შესაძლებლობები. 


	შედეგი
	ინდიკატორი
	მონაცემის წყარო

	
შრომის ბაზრის საინფორმაციო სისტემა ეფექტიანად ფუნქციონირებს  
	
LMIS ასრულებს ყველა კრიტიკულად მნიშვნელოვან ფუნქციას


	
ეკონომიკისა და მდგრადი განვითარების სამინისტრო





[bookmark: _Toc905896]მიზანი 4: მიზნობრივი სოციალური  და ინკლუზიური დასაქმების პოლიტიკით შრომის ბაზარზე მოწყვლადი ჯგუფების ჩართულობის ხელშეწყობა

სოციალური დაცვის არსებული სისტემა გაუმჯობესდება საშუალოვადიანი ფისკალური კონსოლიდაციის კონტექსტში, რაც, თავის მხრივ,  ხელს შეუწყობს სოციალური დაცვის ეფექტიანი და ინტეგრირებული სისტემის ჩამოყალიბებას, რომელიც მოიცავს ყველა სექტორს, ხელს შეუწყობს დასაქმებას და არ გახდის ადამიანებს დამოკიდებულს სოციალურ დახმარებაზე. შრომის ბაზარზე ინკლუზიური მონაწილეობის ღონისძიებების მიზანია მოწყვლადი ჯგუფებისათვის პერსონალური სერვისების გაწევა, რათა ხელი შეეწყოს მათ დასაქმებასა და ეკონომიკურ გააქტიურებას. 
	 აქცენტი გაკეთდება სოციალური დაცვის სისტემასა და დასაქმების პოლიტიკას შორის ურთიერთკავშირზე არა მხოლოდ ქვეყნის, არამედ მუნიციპალურ დონეზე. ამ მიზნით დაინერგება საერთაშორისოდ აღიარებული  ერთ-ერთი მეთოდი “ქეის მენეჯმენტი“, რომლის პრინციპია პირველ რიგში სამუშაოს მაძიებელთა სოციალური გააქტიურება, ხოლო შემდეგ დასაქმების  ხელშეწყობა.
	სოციალურად დაუცველი პირებისთვის გათვალისწინებული იქნება არა მხოლოდ დასაქმება,  არამედ შრომის ბაზარზე მათი შენარჩუნების ხელშეწყობის სერვისებიც. ამდენად, გატარდება ღონისძიებები, რომელიც ხელს შეუწყობს როგორც  სამუშაოს მოძიებას, ასევე  ხანგრძლივი ვადით დასაქმებას. საერთაშორისოდ აპრობირებული მეთოდია ინდივიდუალური მიდგომის გამოყენება, სამუშაო გამოცდილების შეძენა სამუშაოზე დაფუძნებული სწავლების გზით, სოციალურ დაცვასა და დასაქმებას შორის კავშირის გაუმჯობესება. 
	დასაქმების ხელშეწყობის სერვისების განვითარება ამ ჯგუფების საჭიროებების გათვალისწინებით მოხდება. სტერეოტიპებისა და დისკრიმინაციის შემცირების მიზნით განხორციელდება ცნობიერების ამაღლებისა და ადვოკატირების მრავალფეროვანი ღონისძიებები მოწყვლადი ჯგუფების მონაწილეობით. დასაქმების სამსახურებს, არასამთავრობო ორგანიზაციებსა და ადგილობრივ თვითმმართველობებს შორის გაღრმავდება თანამშრომლობა, რომელიც მიზნად  ისახავს  მოწყვლადი ჯგუფების დასაქმების ხელშეწყობას. 
სოციალური დიალოგის ფარგლებში განიხილება უმუშევრობის შემწეობის, მინიმალური ხელფასისა და დაბალანაზღაურებადი დასაქმებულებისთვის ხელფასის სუბსიდირების ეკონომიკური მიზანშწონილობა და დაიგეგმება შესაბამისი აქტივობები.

[bookmark: _Toc905897]ამოცანა 1. დასაქმებასა და მიზნობრივი სოციალური დახმარების პროგრამას  შორის კავშირის გაუმჯობესება
	
[bookmark: _Toc530497551]	სახელმწიფო გააგრძელებს მიზნობრივი სოციალური დახმარების პროგრამას სოციალურად დაუცველი ოჯახების სოციალურ-ეკონომიკური მდგომარეობის შეფასების 2015 წლიდან დანერგილი მეთოდოლოგიით. აღნიშნული მეთოდოლოგია ემყარება ოჯახების კეთილდღეობის შეფასების მსოფლიო პრაქტიკაში მიღებულ ე.წ. არაპირდაპირ მეთოდს და სტატისტიკურ მოდელს, რომლის მეშვეობითაც შესაძლებელია ოჯახების რანჟირება კეთილდღეობის ინდექსის მიხედვით. ეს ინდექსი განისაზღვრება  შინამეურნეობის სამომხმარებლო ინდექსის და საჭიროების ინდექსის ფარდობით, რომელიც, ერთი მხრივ, ითვალისწინებს შინამეურნეობის სასოფლო-სამეურნეო ქონებას (მიწა), შემოსავლებს, კომუნალურ ხარჯებს, დემოგრაფიულ მაჩვენებლებს, ოჯახის წევრთა განათლებას და დასაქმებას,  ტერიტორიას, ძირითადი საცხოვრებლის მდგომარეობას და სხვა ცვლადებს, ხოლო, მეორეს მხრივ, ოჯახის წევრების სხვადასხვა კატეგორიების (სქესი, ასაკი, სპეციალური სტატუსი, როგორიცაა შშმ პირი, მარტოხელა პენსიონერი, მარტოხელა დედა, სარეცელს მიჯაჭვული და სხვა) საჭიროებებს. შესაბამისად, აღნიშნული მოდელი მაქსიმალურად მორგებულია სოციალურად დაუცველი ოჯახების და მათი წევრების რეალური კეთილდღეობის ხარისხსა და ინდივიდუალურ საჭირობებზე. 
საქართველოს მთავრობის გრძელვადიანი ამოცანაა თანდათან დანერგოს მსოფლიოში აპრობირებული „სოციალური დახმარება დასაქმებისთვის“ (welfare to work) მიდგომები, რომელიც უზრუნველყოფს ისეთი მექანიზმების შექმნას, რომელიც ხელს შეუწყობს სოციალური დახმარებიდან დასაქმებაზე გადასვლას. გათვალისწინებულ იქნება მიზნობრივი სოციალური დახმარების სისტემაში იმგვარი წესების შემოღება, რომ  სოციალურმა დახმარებამ არ გამოიწვიოს „დახმარებაზე დამოკიდებულება“. ამ მიმართულებით გადადგმული ერთ-ერთი ნაბიჯია საქართველოს მთავრობის გადაწყვეტილება, რომლის თანახმადაც სოციალურად დაუცველი ოჯახების მონაცემთა ბაზაში 100,000-ზე ნაკლები სარეიტინგო ქულის მქონე ოჯახებს უწყვეტდ გაუგრძელდებათ საარსებო შემწეობის გაცემა ოჯახის წევრ(ებ)ის დასაქმების შემთხვევაში. ასეთ ოჯახს საარსებო შემწეობა შეუნარჩუნდება ერთი წელი, ხოლო მომდევნო ერთი წელი ოჯახს შეუნარჩუნდება მხოლოდ ბავშვის ბენეფიტი, არამონეტარული შეღავათები და ქულაზე დამოკიდებული სხვა შეღავათები. 
ამ პროცესის შემდგომი ეტაპია სოციალურად დაუცველი ოჯახის წევრების გააქტიურება და დასაქმების ხელშეწყობა შრომის ბაზრის აქტიური პოლიტიკის დახმარებით. საქართველოს მთავრობის გადაწყვეტილებით მიზნობრივი სოციალური დახმარების პროგრამაში ჩართვისთვის ერთ-ერთი აუცილებელი კომპონენტია მაძიებელი ოჯახის შრომისუნარიანი წევრ(ებ)ის შრომის ბაზრის მართვის საინფორმაციო პორტალზე (www.worknet.gov.ge) დარეგისტრირების ვალდებულება. შესაბამისად, მიზნობრივი სოციალური დახმარებისა და დასაქმების პროგრამებს შორის კავშირის განმტკიცებისათვის გამოყენებულ იქნება ეს პლატფორმა და პროფესიული მომზადება-გადამზადების, დასაქმების ფორუმებისა და აქტიური ვაკანსიების შესახებ ინფორმაციის ხელმისაწვდომობასთან ერთად შეთავაზებულ იქნება ბაზაში რეგისტრირებული მაძიებლების კვალიფიკაციასა და შესაძლებლობებზე მორგებული პროაქტიული სერვისები.

სოციალურად დაუცველი სტატუსის მქონე ოჯახების პროცენტული რაოდენობა, რომელთა ერთი შრომისუნარიანი წევრი მაინც გახდა დასაქმებული დასაქმების პროგრამის დახმარებით.

	
სსიპ სოციალური მომსახურების სააგენტო



[bookmark: _Toc905898][bookmark: _Toc532128037][bookmark: _Toc531698168][bookmark: _Toc533312241][bookmark: _Toc533704619][bookmark: _Toc533777020]ამოცანა 2. შრომის ბაზარზე გენდერული თანასწორობისა და ქალების მონაწილეობის ხელშეწყობა

	შრომის ბაზარზე ქალთა მონაწილოების გაზრდას ხელი შეეწყობა როგორც საკანონმდებლო ინიციატივებით, ისე სპეციალური პროგრამების ამოქმედებით. 
დაინერგება დისკრიმინაციის აკრძალვისა და გენდერული თანასწორობის სფეროში შესაბამისი  კანონმდებლობა (საქართველო-ევროკავშირის  ასოცირების ხელშეკრულების XXX დანართით განსაზღვრული დირექტივები).
	დეკრეტული შვებულების დროს ქალებისათვის უზრუნველყოფილი იქნება  მომზადება-გადამზადების პროგრამებზე ხელმისაწვდომობა, მათ შორის, სადაც შესაძლებელია, დისტანციური სწავლების გზით. 
	  არსებითია ბავშვზე ზრუნვის ხარისხიანი  სერვისების განვითარება და ხელმისაწვდომობის  გაუმჯობესება. აქცენტი გაკეთდება სკოლამდელი განათლების განვითარებაზე, რაც ხელს შეუწყობს შრომის ბაზარზე ქალების სწრაფად  დაბრუნებას. სხვა ღონისძიებებს შორის განხილულ იქნება მოქნილი სამუშაო გრაფიკის შეთავაზება  როგორც დედების, ისე მამებისთვის, ნახევარ განაკვეთზე მუშაობა, დასაქმების სხვა ალტერნატივების წახალისება, ტექნოლოგიური მიღწევების გამოყენებით სახლიდან დასაქმების შესაძლებლობის გამოყენება.  
	ასევე გათვალისწინებული იქნება ქალებისთვის სამეწარმეო უნარების განვითარების ხელშეწყობა, მეწარმეობისა და ინოვაციების მხარდაჭერა, ასევე ქალ ბენეფიციარებთან ინტენსიური მუშაობა და შესაძლებლობების ზრდა იმ მიზნით, რომ უკეთ გაეცნონ საბანკო საფინანსო სისტემას და განავითარონ ფინანსური მენეჯმენტის უნარები, ხოლო ფინანსურმა ინსტიტუუტებმა გამოიყენონ სპეციფიკურ მიდგომები ქალი მეწარმეებისთვის, რაც  ქალი მომხმარებლების რაოდენობას გაზრდის[footnoteRef:44]. მნიშვნელოვანია ქალთა ხელმისაწვდომობის გაზრდა ბიზნეს კონსულატაციებზე, ფინანსებზე, სტარტ-აპებზე.  [44:  ქალთა ეკონომიკური შესაძლებლობები და გამოწვევები, საქართველოს ახალგაზრდა ეკონომისტთა ასოციაცია, 2014] 

[bookmark: _Toc532128038][bookmark: _Toc531698169][bookmark: _Toc533312242][bookmark: _Toc533704620][bookmark: _Toc533777021][bookmark: _Toc532128039][bookmark: _Toc531698170][bookmark: _Toc533312243]	ახალგაზრდების, მათ შორის NEET ახალგაზრდების, უმუშევრობის მაღალი მაჩვენებელი ადასტურებს, რომ საჭიროა აქტიური ინტერვენციების განხორციელება ახალგაზრდების გასააქტიურებლად და სამუშაო ადგილებზე დასამაგრებლად. სტრატეგიის ერთ-ერთი სამიზნეა, რომ 2023 წლისთვის  NEET ახალგაზრდების მაჩვენებელი 22.8%-მდე შემცირდეს. ამისათვის  სტრატეგია ითვალისწინებს შემდეგი მიმართულებით მუშაობას: ახალგაზრდებისთვის შრომის ბაზრის მოთხოვნების შესაბამისი ცოდნისა და უნარების გამომუშავება, ინფორმაციის უზრუნველყოფა ინფორმირებული კარიერული გადაწყვეტილებების მისაღებად, სამუშაო გამოცდილების უზრუნველყოფა, ახალგაზრდების დახმარება განათლებიდან შრომის ბაზარზე გადასვლისას და შრომის ბაზარზე ხანგრძლივი დასაქმების ხელშეწყობა.  
[bookmark: _Toc532128041][bookmark: _Toc531698171][bookmark: _Toc533312244][bookmark: _Toc533704622][bookmark: _Toc533777023]	ყურადღება მიექცევა ახალგაზრდების ფორმალური განათლების მიტოვების პრევენციას,  ასევე პროფესიულ და უმაღლეს განათლებასა და უწყვეტ განათლებაზე ხელმისაწვდომობის გაუმჯობესებას. ამაში მნიშვნელოვან როლს შეასრულებს სწორი პროფორიენტაცია და განათლების მიტოვების რისკის ქვეშ მყოფი სტუდენტების სწავლის ადრეულ ეტაპზე იდენტიფიკაცია.  ინფორმირება და  ცნობიერების ამაღლება  ამ პროცესის ძირითადი ელემენტი იქნება. ახალგაზრდები მიიღებენ ინფორმაციას კონკრეტულ რეგიონებში საგანმანათლებლო  და დასაქმების შესაძლებლობების შესახებ.   
[bookmark: _Toc533312245][bookmark: _Toc533704623][bookmark: _Toc533777024]	აქცენტი გაკეთდება დასაქმებისათვის საჭირო კომპეტენციების განვითარებაზე, როგორც ფორმალური, ისე არაფორმალური განათლების გზით. გათვალისწინებულ იქნება ევროსაბჭოს რეკომენდაცია, რომლის თანახმად, საკვანძო/ძირითადი კომპეტენციების განვითარება სამუშაო ძალის მოქნილობის მთავარი ელემენტია. ეს ეხმარება ახალგაზრდებს, სწრაფად მოერგონ ცვალებად შრომის ბაზარს. აღნიშნული კომპეტენციების განვითარება გავლენას ახდენს ინოვაციებისა და პროდუქტიულობის ზრდაზეც [footnoteRef:45]. [45:  European Union Official Bulletin, I, 394, December 30, 2006.] 

[bookmark: _Toc531698172][bookmark: _Toc532128040][bookmark: _Toc533312246][bookmark: _Toc533704624]	სამუშაოს გამოცდილების მისაღებად მოხდება სამუშაოზე დაფუძნებული და დუალური განათლების, ახალგაზრდებისთვის სტაჟირების, სეზონური, სტუდენტური, საზაფხულო  სამუშაოების შეთავაზების ხელშეწყობა. დაინერგება მოხალისეობრივი დასაქმების მხარდაჭერა,  რაც საერთაშორისოდ კარგად აპრობირებული მიდგომაა. ეს პრაქტიკა მომგებიანია ორივე მხარისთვის. ახალგაზრდები იძენენ გამოცდილებას, ხოლო საჯარო სექტორი - ინოვაციური იდეების მქონე ახალ სამუშაო  ძალას. 
[bookmark: _Toc533777025]	კარიერული კონსულტაციები უზრუნველყოფილი იქნება სკოლებსა  და  საჯარო სამსახურში, პროფესიულ და უმაღლეს საგანმანათლებლო დაწესებულებებში რეგიონალურ და ადგილობრივ დონეზე. ახალგაზრდებისთვის ხელმისაწვდომი იქნება აქტიური შრომის ბაზრის მრავალფეროვანი ღონისძიებები.  

	შედეგი
	ინდიკატორი
	მონაცემის წყარო

	
შრომის ბაზარზე ახალგაზრდების მონაწილეობა გაზრდილია
	
NEET ახალგაზრდების მაჩვენებელი შემცირებულია 2 პროცენტული პუნქტით 22.8%-მდე

სახელმწიფო სერვისებში ჩართული ახალგაზრდების დასაქმების მაჩვენებელი 
	
საქსტატი

დასაქმების ხელშეწყობის პროგრამების განმახორციელებელი სახელმწიფო ორგანო




[bookmark: _Toc532128042][bookmark: _Toc531698173][bookmark: _Toc533312247][bookmark: _Toc905900]ამოცანა 4. ხანდაზმული პირების დასაქმების ხელშეწყობა
 
	დემოგრაფიული ცვლილებების გათვალისწინებით, ხანდაზმულ მუშაკების დასაქმება მნიშვნელოვანი საკითხია. ხანდაზმული პირების დასაქმების ხელშეწყობის ძირითადი ღონისძიებები შეეხება შემდეგ გამოწვევებს: ხანდაზმული პირების დაბალი პროფესიული მობილობა; ხანდაზმული პირების უნარების ნაკლებობა; შრომის ბაზარზე დასაქმების შესაძლებლობის შემცირება ასაკის მატებასთან ერთად და დამსაქმებელთა სტერეოტიპები ხანდაზმული პირების დასაქმების მიმართ.
	შრომის ბაზარზე ხანდაზმული პირების მხარდაჭერის ამოცანაა მათი გააქტიურება, დასაქმების ხელშეწყობა და სამუშაო ადგილების შენარჩუნება. ასევე განხორციელდება  პრევენციული და ინტერვენციული ღონისძიებები. უზრუნველყოფილი იქნება სუბსიდირებული დასაქმება,   კარიერული კონსულტაცია, პროფესიული მობილობა,  კარიერის შეცვლისადმი დადებითი განწყობების ფორმირება  და ზოგადად,  დასაქმების  პერიოდის გახანგრძლივება მობილობის გზით.  
[bookmark: _Toc531698174][bookmark: _Toc532128043]	
	შედეგი
	ინდიკატორი
	მონაცემის წყარო

	
შრომის ბაზარზე ხანდაზმულების მონაწილეობა გაზრდილია
	
დასაქმებულ ხანდაზმულ პირთა რაოდენობა

სახელმწიფო სერვისებში ჩართული ხანდაზმულების დასაქმების მაჩვენებელი 

	
საქსტატი

დასაქმების ხელშეწყობის პროგრამების განმახორციელებელი სახელმწიფო ორგანო



[bookmark: _Toc533312248][bookmark: _Toc905901]ამოცანა 5. დაბალკვალიფიციური მუშაკების დასაქმების ხელშეწყობა

[bookmark: _Toc532128044][bookmark: _Toc533312249][bookmark: _Toc527407891]	გატარდება ღონისძიებები, რომლებიც დაბალკვალიფიციური კადრების კომპეტენციებს განავითარებს და დასაქმებას შეუწყობს ხელს.  მათ შორისაა დაბალკვალიფიციური კადრების ხელმისაწვდომობა განათლებაზე, აქტიური შრომის ბაზრის ღონისძიებებსა   და სოციალურ დაცვაზე. 

	შედეგი
	ინდიკატორი
	მონაცემის წყარო

	
შრომის ბაზარზე დაბალკვალიფიციური მუშაკების მონაწილეობა გაზრდილია
	
ვერტიკალური მობილობის მაჩვენებელი

სახელმწიფო სერვისებში ჩართული დაბალკვალიფიციური მუშაკების დასაქმების მაჩვენებელი 

	
დასაქმების ხელშეწყობის პროგრამების განმახორციელებელი სახელმწიფო ორგანო



[bookmark: _Toc532128046][bookmark: _Toc531698176][bookmark: _Toc533312250][bookmark: _Toc533704625][bookmark: _Toc533777026][bookmark: _Toc905902]ამოცანა 6. შეზღუდული შესაძლებლობის (შშმ) და საგანმანათლებლო საჭიროების მქონე (სსმ) პირების მხარდაჭერა

	შშმ და სსმ პირთა დასაქმების ხელშეწყობა მნიშვნელოვანია მათი სოციალური და პროფესიული რეაბილიტაციის თვალსაზრისით.  იმგვარად გადაიხედება შრომისა და დასაქმების მარეგულირებელი კანონმდებლობა, რომელიც უზრუნველყოფს „შეზღუდული შესაძლებლობის მქონე პირთა უფლებების შესახებ“ გაეროს კონვენციასთან მათ ჰარმონიზაციას. შშმ  პირთა დასაქმების ხელშეწყობის ერთიანი კონცეფციისა და სხვა ნორმატიული დოკუმენტების მომზადებაში შეზღუდული შესაძლებლობის მქონე პირები იქნებიან  ჩართულნი[footnoteRef:46].  [46:  შეზღუდული შესაძლებლობის მქონე პირთა დასაქმების ხელშემწყობი სახელმწიფო პროგრამების მონიტორინგის ანგარიში. საქათველოს სახალხო დამცველი. 2017
] 

გაუმჯობესდება შშმ და სსმ პირების დასაქმების სუბსიდირების სერვისი. მხარდაჭერითი დასაქმების ეფექტიანობის გასაუმჯობესებლად გაიზრდება მხარდაჭერითი დასაქმების კონსულტანტების რაოდენობა, განსაკურებით რეგიონებში, ამაღლდება მათი კომპეტენცია და მოხდება გრძელვადიან პერსპექტივაში ამ პროფესიის განვითარება. მოხდება პროგრამის გაფართოვება მასში გონებრივი განვითარების შეფერხებისა და ფსიქიკური ჯანმრთელობის პრობლემების მქონე პირთა მონაწილეობით. გათვალისწინებულია თანამშრომლობა სხვადასხვა ინსტიტუტებთან, პროფესიულ კოლეჯებთან, დღის ცენტრებთან, ადგილობრივ მთავრობებთან და ამ სერვისის შესახებ  საზოგადოებისა და ოჯახების ინფორმირება. 
უზრუნველყოფილ იქნება შშმ და სსმ პირთა ჩართვა პროფესიულ მომზადება-გადამზადების პროგრამებში, ასევე დუალურ განათლებაში მონაწილეობა, რაც ხელს შუწყობს  დამსაქმებელთან ურთიერთობას სწავლის პროცესს და პარადიგმის რეალიზებას - „დაასაქმე, ასწავლე და შეინარჩუნე შრომის ბაზარზე“. განათლებაზე ხელმისაწვდომობა მათ კონკურიენტუნარიანობას შეუწყობს ხელს. 
შშმ პირებთან პროფორიენტაციული მუშაობა წარიმართება მრავალმხრივი მეთოდების გამოყენებით (საპროფორიენტაციო ტესტები, ღია ინტერვიუ შშმ პირთან და მშობელთან/მეურვესთან, პროფესიულ სტანდარტთან შესაბამისობის დადგენა). დასაქმების ხელშეწყობის სახელმწიფო პროგრამების განხორციელების დროს მნიშვნელოვანია შესაბამისი საჭიროების მქონე პირებთან კომუნიკაციისთვის ალტერნატიული ფორმების (ჟესტური ენა, ბრაილის შრიფტი და სხვ.) გამოყენების შესაძლებლობა, მათ შორის, პროგრამების შესახებ ინფორმაციის ბრაილის შრიფტით მიწოდება, ასევე მხარდაჭერითი დასაქმების კომპონენტში სურდო–თარჯიმნის ჩართულობა. 
მოხდება სხვადასხვა მასტიმულირებელი და წამახალისებელი მექანიზმების პილოტირება. მაგალითად, დახმარება შეიძლება გაეწიოს  შშმ  პირებს არა მხოლოდ დასაქმებაში,  არამედ ბიზნესის დაწყებაში, გაადვილდეს ფინანსებზე წვდომა, ინოვაციების შეტანა. 
შშმ პირებს შეეძლებათ სოციალური და საარსებო შემწეობების მიღება იმ შემთხვევაშიც კი, თუ ისინი დასაქმებულები იქნებიან. ეს ხელს შეუწყობს შშმ პირების გააქტიურებას შრომის ბაზარზე.  

[bookmark: _Toc905903]ამოცანა 7. ეთნიკური და ეროვნული უმცირესობების მხარდაჭერა  
	
გაიზრდება უმცირესობების ხელმისაწვდომობა პროდუქტიულ სამუშაო ადგილებზე, მათთვის თანაბარი სოციალურ-ეკონომიკური პირობების ხელშეწყობა მოხდება. განსაკუთრებული ყურადღება მიექცევა  ახალგაზრდებს, ქალებსა და სოფელში მცხოვრებ მოსახლოებას. 
	გრძელვადიან ამოცანებს შორისაა ბარიერების შემცირება, რომლებიც ხელს უშლის უმცირესობათა ჯგუფების განათლებას, დასაქმებასა  და ზოგადად, სოციალურ ინკლუზიას. ამ ბარიერებს შორისაა, მაგალითად, სწავლისთვის არასაკმარისი ფინანსების ქონა, განათლებისა და დასაქმების მიმართ ნეგატიურ დამოკიდებულებას, საგანმანათლებლო დაწესებულებების ხელმისაწვდომობა, პროგრამებისა  და პროცედურების შესახებ არსებული ინფორმაციის ნაკლებობა, ენის პრობლემები და სხვა. 
	დასაქმებისთვის საჭირო ზოგადი უნარ-ჩვევების გამომუშავებასთან ერთად განსაკუთრებული ყურადღება მიექცევა ქართული ენის შესწავლას, რამაც ხელი უნდა შეუწყოს ეთნიკური უმცირესობების დასაქმებას, მათ შორის  საჯარო სექტორში. ქართული ენის ცოდნა გაზრდის განათლების  მიღების და ასევე სამუშაო ადგილზე ინტეგრაციის შესაძლობლობას. 
	პროფესიული განათლების ქსელის გაფართოება, რაც მიმდინარე პროცესია, და უფასო პროფესიული საგანმანათლებლო პროგრამების შეთავაზება ხელს შეუწყობს ეროვნული უმცირესობების პროფესიულ განათლებაზე ხელმისაწვდომობას. 

2.2. [bookmark: _Toc905904]საბოლოო მიზანი: შრომის ბაზრის ეფექტიანი ფუნქციონირების ხელშეწყობა

სამუშაო ადგილების ზრდასთან ერთად მნიშვნელოვანია ღირსეული დასაქმება და შრომის უფლებების დაცვა. ბოლო წლებში შრომის ბაზრის განუვითარებლობამ უარყოფითი გავლენა მოახდინა სამუშაოს ხარისხზე, შრომის უსაფრთხოებასა და უფლებებზე, მიგრნატთა მდგომარეობაზე და სხვ.  შესაბამისად,  სახელმწიფო სტრატეგია ითვალისწინებს შრომის ბაზრის ეფექტიანი ფუნქციონირების ხელშეწყობას, რაც გულისხმობს არსებულ გამოწვევებთან გამკლავებას.
ათწლეულების მანძილზე, ეკონომიკის დერეგულაციის პირობებში, საქართველოს შრომის კანონმდებლობა ვერ პასუხობდა არსებულ გამოწვევებს და ატარებდა ლიბერალურ  ხასიათს. აღნიშნულის გამო საქართველო დაშორდა შრომის საერთაშორისო კანონმდებლობას და შესუსტდა შრომის სფეროში სახელმწიფო პოლიტიკის დაგეგმვისა და მართვის ინსტიტუციური შესაძლებლობები.
შრომის უსაფრთხოების გაუმჯობესების მიზნით შექმნილია და 40 შრომის ინსპექტორით დაკომპლექტებულია შრომის პირობების ინსპექციის დეპარტმენტი. ინსპექცია ამოწმებს სამუშაო ადგილზე შრომის პირობებს, აღჭურვილია შესაბამისი ადმინისტრაციული უფლებამოსილებით და ეტაპობრივად ნერგავს  შრომის საერთაშორისო ორგანიზაციის (შსო) სტანდარტებს. არსებული მდგომარეობით, შრომის პირობების ინსპექტირების დეპარტამენტი, როგორც ზედამხედველი ორგანო, მომეტებული საფრთხის შემცველი, მძიმე, მავნე და საშიშპირობებიანი სამუშაოების განმახორციელებელ პირებს გეგმიურად ამოწმებს შერჩევითი კონტროლის ფარგლებში კალენდარული წლის განმავლობაში ერთხელ და სანქციად იყენებს ადმინისტრაციულ სასჯელს (გაფრთხილება, ჯარიმა, სამუშაოს შეჩერება), ასევე ახორციელებს არაგეგმიურ კონტროლს სასამართლოს ნებართვით, შემოსულ საჩივარის შემთხვევაში ან სასამართლოს ნებართვის გარეშე უბედური შემთხვევების დროს. 
საერთაშორისო ვალდებულებების შესრულების კვალდაკვალ საჭირო გახდება უფრო ეფექტური შრომის ინსპექციის სისტემის შექმნა. საქართველო ჯერჯერობით ჩამორჩება შსო-ის მეთოდოლოგიით[footnoteRef:47] განსაზღვრულ შრომის ინსპექტორების რაოდენობას - 1 ინსპექტორი 10,000 დასაქმებულზე, 15,000 დასაქმებულზე, 20,000 დასაქმებულზე ან 40,000 დასაქმებულზე იმისდა მიხედვით, ქვეყანა არის ინდუსტრიული საბაზრო ეკონომიკის მქონე (industrial market economies), ინდუსტრიის განვითარების გზაზე დამდგარ ეკონომიკის მქონე (industrializing economies); გარდამავალი ეკონომიკის მქონე (transition economies) თუ ნაკლებად განვითარებული ეკონომიკის მქონე ქვეყანა (less developed countries).  [47:  შრომის საერთაშორისო ორგანიზაციის ვებ-გვერდი www.ilo.org] 

2013 წლიდან მოქმედებს სოციალური პარტნიორობისა და სოციალური დიალოგის ინსტიტუციური მექანიზმი სოციალური პარტნიორობის სამმხრივი კომისიის სახით. მისი ფუნქციაა ქვეყანაში სოციალური პარტნიორობის განვითარება დასაქმებულებს, დამსაქმებლებსა და საქართველოს მთავრობას შორის, ისევე როგორც შრომით საკითხზე რეკომენდაციების შემუშავება.  რეგიონულ და სექტორულ დონეზე დასაქმებულებისა და დამსაქმებლების წარმომადგენლების ჩართულობა, მათ შორის განათლების და შრომის ბაზრის სისტემაში, ნაკლებია.  სახეზეა სოციალური დიალოგის ტრადიციის დეფიციტი და მწირი სოციალური პარტნიორების მექანიზმები.  
ქვეყანაში მოქმედებს დამსაქმებლებსა და დასაქმებულებს შორის შრომითი დავების კოლექტიური განხილვისა და მედიაციის მექანიზმი, შესაბამისი რეესტრიდან შერჩეული დამოუკიდებელი მედიატორების სახით, რომელთა ხარჯების სუბსიდირება ხდება სახელმწიფოს მიერ, ხოლო სისტემატური გადამზადება ხორციელდება შსო-ის დახმარებით. 2014-2018 წლებში დაფიქსირდა მედიაციის მოთხოვნის 38 შემთხვევა, რომელთაგან მხარეთა შეთანხმებით დასრულდა 52%. 
საქართველოს შრომის ბაზარზე მნიშვნელოვან უარყოფით გავლენას ახდენს დემოგრაფიული და მიგრაციული ფაქტორები, როგორიცაა მოსახლეობის ზრდის უარყოფითი დინამიკა, სიცოცხლის ხანგრძლივობა და მიგრაცია-ემიგრაცია. ამ მხრივ უარყოფითი მაჩვენებლები გამოიწვევს სამუშაო ძალის შემცირებას, მოსახლეობის დაბერებასა და საპენსიო სისტემაზე ფისკალურ ზეწოლას.  
2014 წლის აღწერის თანახმად, შეინიშნება მოსახლეობის შემცირების ტენდენცია (იხ. დიაგრამა #8). 2018 წელს საქართველოს მოსახლეობა შეადგენდა 3.7 მილიონს. საშუალოვადიანი გათვლებით, მოსახლეობის კლების ზომიერი ტემპი შენარჩუნდება[footnoteRef:48]. სახეზეა მოსახლეობის დაბერების პროცესი. 1994-2018 წლებში 65 წლისა და უფროსი ასაკის წილი მოსახლეობაში 10.5%-დან 14.6%-მდე გაიზარდა[footnoteRef:49]. მოსახლეობის კლებამ ყველაზე მეტად გავლენა მოახდინა მის შრომისუნარიან ნაწილზე (15-60 წელი). 2050 წლისთვის მისი წილი 63%-დან (2015 წლის მონაცემები) 51%-მდე შემცირდება.[footnoteRef:50] სიცოცხლის საშუალო ხანგრძლივობა 73.5 წელია (ქალებისთვის 77.8 წელი, კაცებისთვის - 69.2 წელი),[footnoteRef:51] რაც ჩამორჩება საშუალო ევროპულ მაჩვენებელს (შესაბამისად, 82 და 75 წელი).[footnoteRef:52] [48:  United Nations (2013b).  World Population Ageing]  [49:  საქსტატი, 2017]  [50:  United Nations (2013b).  World Population Ageing]  [51:  საქსტატი]  [52:  https://www.statista.com/statistics/274514/life-expectancy-in-europe/] 


დიაგრამა #8: საქართველო მოსახლეობა (მილიონი), 2008 – 2018 წლები
 


წყარო: საქსტატი	

ბუნებრივი მატების (სხვაობა დაბადებულთა და გარდაცვლილთა შორის) უარყოფითი სალდოს გარდა[footnoteRef:53], მოსახლეობის შემცირების  საკვანძო მიზეზი არის  მიგრაციის მაღალი მაჩვენებელი.  ბოლო 10 წლის განმავლობაში, 2008-2017 წლებში, გარე მიგრაციული სალდო  (ქვეყნიდან და ქვეყანაში მიგრირებულთა რაოდენობა) უარყოფითი იყო (იხ. დიაგრამა #9.). [53:  საქსტატის 2017 წლის მონაცემებით  ბუნებრივი მატების კოეფიციენტი 2014 წლიდან 1.6-ით შემცირდა (3.1-დამ 1.5-მდე)] 


დიაგრამა #9: გარე მიგრაციული სალდო (1000 კაცზე)



წყარო:  საქსტატი  
	
საქართველოდან შრომითი ემიგრაცია მნიშვნელოვან გამოწვევას წარმოადგგენს. ეს პროცესი ხდება ძირითადად არაინფორმირებული, მოუწესრიგებელი და მიგრანტისადმი მაღალი პირადი რისკების პირობებში. აღნიშნული პრობლემა ხშირად გამოწვეულია არაკეთილსინდისიერი შუამავლების (დასაქმების კერძო სააგენტოები, ინდივიდუალური პირები და ა.შ.) მიერ. მიუხედავად იმისა, რომ მიგრანტების ფულადი გზავნილები მნიშვნელოვან როლს ასრულებს საქართველოს ეკონომიკაში,[footnoteRef:54] საქართველოს მოქალაქეების არარეგულალური შრომითი მიგრაცია ხშირად იწვევს ასევე მიგრანტების დიდ ეკონომიკური დანაკარგებს, სტრესს, ჯანმრთელობის გაუარესებას, სამუშაო ადგილზე დისკრიმინაციის, ტრენფიკინგის რისკებს და დასაქმებას დაბალკვალიფიციურ, დაბალანაზღაურებად სამუშაოებზე, რაც ხელს უწყობს მათი ადამიანური კაპიტალისა და ქვეყნის ეკონომიკური სარგებელის დევალვაციას. IOM-ის 2017 წლის მონაცემებით, დაბრუნებულ მიგრანტების 70%-ზე მეტს ჯანმრთელობის მძიმე პრობლემები აქვთ და საჭიროებენ გადაუდებელ და ძვირადღირებულ სამედიცინო მომსახურებას, რაც ზრდის ქვეყნის სამედიცინო ხარჯებს. [54:  ეკონომიკური პოლიტიკის კვლევის ცენტრის გათვლებით, ფულადი გზავნილები ქვეყნის მშპ-ის 6%-ს შეადგენს, ხოლო მოსახლეობის 9% ფულადი გზავნილების მიმღებია. ხელმისაწვდომია: https://www.eprc.ge/admin/editor/uploads/files/Report_3_Geo_WEB.pdf
] 

მოუწესრიგებელი შრომითი მიგრაციის შემთხვევაში დაბალია მიგრანტების ფულადი გზავნილების ეკონომიკური სარგებელი. ემიგრანტებისათვის ლეგალური დასაქმების შესაძლებლობების ნაკლებობა დიდი რისკების შემცველია ასევე ევროკავშირთან უვიზო მიმოსვლის კონტექსტში. პრობლემას ართულებს ისიც, რომ დღეისათვის საქართველოში შრომითი მიგრაციის სტატისტიკა ეფუძნება მხოლოდ საქართველოში დარეგისტრირებული დასაქმების სააგენტოების, შუამავალი ფიზიკური და იურიდიული პირების მიერ სახელმწიფოსთვის მიწოდებულ ინფორმაციას, რომელიც რადიკალურად აცდენილია საზღვარგარეთ დასაქმებულთა რეალურ მაჩვენებლებს. 
არარეგულირებადი მიგრაციისას მაღალია ქვეყანაში სამუშაო ძალაზე მოთხოვნასა და მიწოდებას შორის არსებული დისბალანსის გაზრდის რისკები (ქვეყნისათვის საჭირო კვალიფიციური კადრების ქაოტური გადინების და/ან ნაკლებკვალიფიციური უცხოური სამუშაო ძალის ჭარბი რაოდენობით შემოსვლის გამო). საქართველოში იმიგრანტების დასაქმების შესახებ ინფორმაციის შეგროვება ფაქტობრივად ვერ ხერხდება. ამდენად, შრომითი მიგრაციის (ემიგრაცია/იმიგრაცია) რეგულირება სტრატეგიის ერთ-ერთ ძირითად აქტუალურ გამოწვევას წარმოადგენს. 
	


[bookmark: _Toc905905]მიზანი1: შრომის უსაფრთხოებისა და უფლებების დაცვის სისტემის სრულყოფა

დასაქმებულების  სიცოცხლისა და ჯანმრთელობის უფლება, როგორც ერთ-ერთი ფუნდამენტური უფლება, გარანტირებულია საქართველოს კონსტიტუციით, და  არაერთი საერთაშორისო დოკუმენტით. შრომის უფლება თავის თავში მოიაზრებს დასაქმებულთა უფლებას, უზრუნველყოფილი იყოს შრომის მაქსიმალურად უსაფრთხო და ჯანსაღი სამუშაო გარემოთი და დაცულ იქნებს შრომის კანონმდებლობით მათთვის მინიჭებული უფლებები. 


[bookmark: _Toc905906]ამოცანა 1: შრომის კანონმდებლობის სრულყოფა

შრომის სფეროში სახელმწიფო პოლიტიკის დაგეგმვისა და მართვის მიზნით, დასაქმების, შრომის უსაფრთხოების, შრომის უფლებებისა და შრომითი მიგრაციის სფეროში კანონმდებლობა მეტად დაუახლოვდება ევროკავშირის კანონმდებლობასა და ასოცირების ხელშეკრულებით განსაზღვრულ დირექტივებს. დაინერგება საერთაშორისო ინსტრუმენტები და სტანდარტები.  შეფასდება შრომის საერთაშორისო ორგანიზაციის არარატიფიცირებული N81, N102, N129, N131, N155, N156, N176, N183, კონვენციები და განიხილება მათი  რატიფიცირების მიზანშეწონილობის საკითხი. 

	შედეგი
	ინდიკატორი
	მონაცემის წყარო

	
შრომის კანონმდებლობა დაახლოებულია ევროკავშირის და ILO-ის სტანდარტებთან
	
შეფასებული და ზოგ შემთხვევაში რატიფიცირებულია N81, N102, N129, N131, N155, N156, N176, N183 კონვენციები

დანერგილია ასოცირების ხელშეკრულებით გათვალისწინებული შრომის ნორმები

	
სამინისტრო




[bookmark: _Toc905907]ამოცანა 2. შრომის ინსპექციის  გაძლიერება 

	სტრატეგია ითვალისწინებს შრომის ინსპექციის საკანონმდებლო და ინსტიტუციური ჩარჩოს გაძლიერებას, როგორც დასაქმებულთა უფლებების დაცვისა და სამუშაო პირობების გაუმჯობესების საერთაშირისოდ მიღებული მექანიზმისა. 
 საქართველოში, როგორც გარდამავალი ეკონომიკის ქვეყანაში, რომელშიც დასაქმებულია 1,763,300 ადამიანი, შრომის ინსპექტორთა მინიმალურ რაოდენობად განისაზღვრა არანაკლებ 80 ინსპექტორი, შსო-ს მეთოდოლოგიის გათვალისწინებით. ამასთან, გაუმჯობესდება ინსპექტირების შერჩევის პროცესი, გაძლიერდება მათი შესაძლებლობები და მოხდება მათი სათანადოდ აღჭურვა. ინსპექტორების მომზადების პროცესში აქცენტი გაკეთდება საერთაშორისო გამოცდილების გაზიარებაზე. დაცული იქნება შრომის ინსპექტორების უსაფრთხოება სამუშაოს შესრულების დროს. შრომის ინსპექციის საკანონმდებლო და ინსტიტუციური ჩარჩოს გაძლიერება ხელს შეუწყობს ინსპექტორთა დამოუკიდებლობის ხარისხის გაზრდას. შრომის ინსპექციის ინსტიტუციონალიზაციისა და სტრუქტურიზაციის შედეგად ინსპექტორები დაიყოფიან შრომის კანონმდებლობისა და შრომის უსაფრთხოების მიმართულებებით, ხოლო შრომის უსაფრთხოების მიმართულება თავის მხრივ დაიყოფა ინსპექტორთა სექტორული ჯგუფების მიხედვით. გაფართოვდება მანდატი, რომელიც მოიცავს შრომის უსაფრთხოების შესახებ საქართველოს კანონის მოთხოვნების გავრცელებას ეკონომიკური საქმიანობის ყველა სექტორსა და საჯარო სამსახურზე.  ინსპექტირების  მიზნით  კომპანიებში შესაძლებელი იქნება უპირობო დაშვება და  კანონის ეფექტიანი აღსრულება. შრომის პირობების ინსპექციის მანდატი გაფართოვდება შრომის უფლებების და კანონმდებლობის აღსრულების ნაწილში. შრომით უფლებების თვალსაზრისით ინსპექციის ზედამხედველობის სფეროში მოექცევა სამუშაო ადგილზე დისკრიმინაციის აღმოფხვრის, არალეგალური შრომითი მიგრაციის, იძულებითი შრომისა და შრომითი ექსპლუატაციისა და შრომის კოდექსის სხვა მოთხოვნები. 
საქართველო გააგრძელებს „შრომის უსაფრთხოების შესახებ“ საქართველოს კანონის შემდგომ სრულყოფას და მის სრულ შესაბამისობაში მოყვანას შსო-ის სტანდარტებთან და ევროპულ დირექტივებთან. დიდი მნიშვნელობა მიენიჭება ევროკავშირის დაძმობილების ინსტრუმენტის  (EU funded project TWINNING INSTRUMENT) მსგავს პროგრამებს, რომლის მიზანია შრომითი ურთიერთობებისა და შრომის პირობების მაღალი სტანდარტების ხელშეწყობა. შრომის პირობების ინსპექტირების დეპარტამენტი, სახელმწიფო უწყებებთან და სოციალურ პარტნიორებთან აქტიური თანამშრომლობით,  შექმნის სამართლებრივ, ადმინისტრაციულ და ინსტიტუციური მექანიზმებს შრომის უსაფრთხოების კულტურის ამაღლებისთვის. ევროპის საუკეთესო პრაქტიკის  და ასოცირების შეთანხმების გათვალისწინებით, ასევე გაძლიერდება ეროვნული აღმასრულებელი  ინსტიტუტების შესაძლებლობები.
	

	შედეგი
	ინდიკატორი
	მონაცემის წყარო

	
სამუშაო ადგილზე დაცულია დასაქმებულთა უფლებები და უსაფრთხოება





	
სამუშაო ადგილზე დაშავების/გარდაცვალების  შემთხვევების რაოდენობის  შემცირებულია 30%-ით

2019-2020 წლებისთვის შრომის ინსპექტორების რაოდენობა მინიმუმ  80-მდე  გაზრდა  

2023 წლისათვის  მიღწეული იქნება „1 ინსპექტორი 20,000 დასაქმებულზე“ მაჩვენებელი

	
სამინისტრო




[bookmark: _Toc905908]ამოცანა 3. სოციალური დიალოგის და პარტნიორობის გაღრმავება  

	საქართველოში ხელი შეეწყობა სოციალური დიალოგის ინსტიტუციონალიზაციას, რათა სოციალურ პარტნიორებს ჰქონდეთ სოციალურ დიალოგში  სისტემური  ჩართულობის შესაძლებლობა.   გაძლიერდება  სამმხრივი კომისიის,  ეროვნული პროფესიული საბჭოსა და დარგობრივი საბჭოების  შესაძლებლობები დასაქმების კუთხით. ხელი შეეწყობა სოციალურ პარტნიორებს შორის სისტემატურ კომუნიკაციას,  მათ შორის დასაქმების საკითხებზე.  რეგულარულად მოეწყობა  კონფერენციები, მრგვალი მაგიდის შეხვედრები, სემინარები. რეგიონებში შრომის ბაზრის სპეციფიკიდან გამომდინარე განვითარდება  რეგიონული სოციალური დიალოგი. განხორხციელდება არსებული დარგობრივი საბჭოების  რეფორმა, მათი მანდატის გაფართოება  და შესაძლებლობების  გაძლიერება, რათა სექტორის დონეზე ეფექტურად შეძლონ დასაქმებისა და უნარების საჭიროებების პროგნოზირება. რეგიონულ დონეზე მოხდება სამმხრივი კომისიისა და დარგობრივი საბჭოების პილოტირება. 
სოციალური პარტნიორობა ადგილობრივ დონეზე განსაკუთრებით მნიშვნელოვანია მოთხოვნა-მიწოდებას შორის  შეუსაბამობის შესამცირებლად.  ეს პარტნიორობა ხელს შეუწყობს სამუშაოზე დაფუძნებული სწავლების განხორციელებას საწარმოებში, საგანმანათლებლო პროგრამების, ინფრასტრუქტურისა და მეთოდოლოგიის გაუმჯობესებას შრომის ბაზრის მოთხოვნების შესაბამისად.  ამ კუთხით მნიშვნელოვანია საჯარო-კერძო პარტნიორობის მექანიზმების განვითარება, რეგულარული კომუნიკაციისა და თანამშრომლობის ხელშეწყობა დამსაქმებლებსა და საგანმანათლებლო სექტორს შორის.
	საწარმოების დონეზე სოციალური დიალოგის ხელშეწყობის მიზნით აქცენტი გაკეთდება დამქირავებლების მხრიდან კოლექტიური ხელშეკრულებებისა და დაქირავებულების ინტერესების დაცვაზე, შესაბამისი საკანონმდებლო ცვლილებების ინიცირებაზე. მოეწყობა ცნობიერების ამაღლების ღონისძიებები და მოხდება მოსახლეობის ინფორმირება შრომითი უფლებების შესახებ. 

	შედეგი
	ინდიკატორი
	მონაცემის წყარო

	
სოციალური პარტნიორობა რეგიონულ დონეზე გაძლიერებულია

	
რეგიონულ დონეზე სამმხრივი დიალოგის ხარისხი და გადაწყვეტილ საკითხთა რაოდენობა გაზრდილია

	
სამინისტრო




[bookmark: _Toc905909]ამოცანა 4. მედიაციის გაძლიერება

აქცენტი გაკეთდება მედიაციის  მექანიზმის ეფექტიან მექანიზმად ჩამოყალიბებაზე, რაც გულისხმობს კოლექტიური დავების პრევენციის მექანიზმის შექმნას, მედიაციის  პროცესისა და სარგებლის შესახებ ინფორმირებულობის მაჩვენებლის ამაღლებას და მედიაციის შედეგად მიღწეული შეთანხმების აღსრულების მექანიზმების შექმნას.

[bookmark: OLE_LINK12][bookmark: OLE_LINK13][bookmark: OLE_LINK14]	
	შედეგი
	ინდიკატორი
	მონაცემის წყარო

	
მედიაციის მექანიზმი ეფექტურად მუშაობს


	
მედიაციის მექანიზმის გამოყენების და შეთანხმებით დასრულებული დავების მაჩვენებლები გაზრდილია 50%-ით 

	
სამინისტრო



[bookmark: _Toc905910]მიზანი 2: შრომითი მიგრაციის მოწესრიგება 

	სტრატეგიის მიზანია შრომითი მიგრაციის მოწესრიგება არა მხოლოდ მიგრანტების, არამედ იმიგრანტების სამუშაო პოტენციალის უკეთ გამოსაყენებლად. 
	მიგრაციის სახელმწიფო სტრატეგიის ხედვით საქართველოში შეიქმნება სამართლებრივი და ინსტიტუციური გარემო საემიგრაციო გარემოს გაუმჯობესების მიზნით. წინამდებარე სტრატეგიის ამოცანები სრულიად ეხმიანება ხსენებული სტრატეგიის პრიორიტეტებს: ლეგალური მიგრაციის ხელშეწყობა; არალეგალური მიგრაციის წინააღმდეგ ბრძოლა; დაბრუნებულ მიგრანტთა რეინტეგრაციის ხელშეწყობა; მიგრაციის მართვის გაუმჯობესება და საზოგადოებრივი ცნობიერების ამაღლება. 
	
[bookmark: _Toc905911]ამოცანა 1. მიგრაციის მართვის გაუმჯობესება

სახელმწიფო გააგრძელებს საერთაშორისო შრომითი მიგრაციის რეგულირებასა და სახელმწიფოთაშორისი თანამშრომლობისათვის საკანონმდებლო ბაზის განვითარებას. ამ სფეროში სახელმწიფო პოლიტიკის განხორციელებას უზრუნველყოფს შესაბამისი კომპეტენციითა და რესურსებით აღჭურვილი პროფილური სახელმწიფო სამსახური.
სტრატეგია ითვალისწინებს ქვეყნის სამუშაო ძალის სტრუქტურის შესახებ სანდო და მუდმივად განახლებადი ინფორმაციის არსებობას, მათ შორის შრომითი მიგრანტების (ემიგრანტი/იმიგრანტი) შესახებ მონაცემთა (პროფესიული კვალიფიკაციის, ასაკის, სქესის, დასაქმების ქვეყნის, სფეროსა და სხვ. შესახებ) ბაზის განვითარებას,  შიდა და საერთაშორისო შრომის ბაზარზე მიმდინარე და მოსალოდნელი ტენდენციების  შეფასებისა და პროგნოზირებისათვის სათანადო საინფორმაციო-ანალიტიკური სისტემის ჩამოყალიბებას, დეფიციტური და მოთხოვნადი სპეციალობების იდენტიფიკაციასა და რეგულარული განახლებას.
დასაქმების სფეროში სახელმწიფო პოლიტიკის შემუშავება/რეალიზაციისათვის გათვალისწინებულია ასევე შრომითი მიგრაციის (ემიგრაცია, იმიგრაცია) სტატისტიკური კვლევების ორგანიზება და საინფორმაციო ბაზის შექმნა.	 
შრომითი მიგრაციის ეფექტიანი მართვისთვის მოხდება მიგრაციული ნაკადების მიმართულებების, მოცულობისა და ხასიათის შესახებ ინფორმაციის შეგროვება. დაიხვეწება შრომითი იმიგრაციის აღრიცხვის სისტემა იმიგრანტების დასაქმების შესახებ ადგილობრივი დამსაქმებელის მიერ სახელმწიფოს ინფორმირების ვალდებულების ჯეროვნად შესრულების კუთხით.


	შედეგი
	ინდიკატორი
	მონაცემის წყარო

	
შრომითი მიგრაციის ეფექტური მექანიზმები დანერგილია

	
ქვეყნის სამუშაო ძალის სტრუქტურის და მიგრანტების შესახებ მრავალმხრივი, სანდო და მუდმივად განახლებადი მონაცემთა ბაზა ფუნქციონირებს

	
სამინისტრო



[bookmark: _Toc905912]ამოცანა 2. ცირკულარული მიგრაციის ხელშეწყობა

ეფექტიანად მოხდება ევროკავშირის ინიციატივის „პარტნიორობა მობილურობისთვის“ შესაძლებლობების გამოყენება და ევროკავშირის ქვეყნებთან ცირკულარული მიგრაციის მხარდაჭერა. სამუშაო გაგრძელდება ლეგალურ შიდა და საერთაშორისო შრომით მიგრაციასთან, ცირკულარული მიგრაციის შესახებ ორმხრივი სახელშეკრულებო ბაზის განვითარებასთან დაკავშირებით; განხორციელდება ცირკულარული მიგრაციის სქემები.  
აქტუალურია მიგრაციის პროცესების კანონიერ ჩარჩოებში მოქცევა და სათანადოდ ორგანიზება. გაგრძელდება აქტიური თანამშრომლობა საერთაშორისო ორგანიზაციებთან (IOM, GIZ) დროებითი და ცირკულარული შრომითი მიგრაციის სქემების ფორმირებისა და პილოტირებისათვის. პილოტირების შედეგები და ამ სფეროში საერთაშორისო გამოცდილების გაზიარება ხელს შეუწყობს საქართველოში კარგად მართული შრომითი მიგრაციის სისტემის შექმნას.  
პრიორიტეტი იქნება უცხოეთში დასაქმების მსურველთა ინფორმირება, კონსულტირება, რეგისტრაციისა და შერჩევის სისტემის ფორმირება/განვითარება. ამ მიმართულებით გაძლიერდება დასაქმების ხელშეწყობის პროგრამების განმახორციელებელი სახელმწიფო ორგანოს და დასაქმების ხელშეწყობის ცენტრების შესაძლებლობები.

	შედეგი
	ინდიკატორი
	მონაცემის წყარო

	
საქართველოს მოქალაქეების მიერ საზღვარგარეთ ლეგალური დასაქმება მაღლპროდუქტიულ და უსაფრთხო პირობებში გაზრდილია 


	
საზღვარგარეთ ლეგალური  დასაქმების  მიზნით საქართველოს მიერ სხვადასხვა ქვეყანასთან გაფორმებული ურთიერთთანამშრომლობის შეთანხმებების  რაოდენობა 

ცირკულარული  მიგრაციის სქემებში ჩართული შრომითი მიგრანტების რაოდენობა 

	
სამინისტრო




[bookmark: _Toc905913]ამოცანა 3. არალეგალური მიგრაციის პრევენცია და მიგრანტთა რეინტეგრაცია

არალეგალური ემიგრაციის პრევენციის მიზნით გაგრძელდება არალეგალური მიგრაციის საფრთხეების შესახებ მოსახლეობის ინფორმირება. უზრუნველყოფილი იქნება შრომითი მიგრაციის სფეროში მომუშავე კერძო სააგენტოების (იურიდიული და ფიზიკური პირების) საქმიანობის მხარდაჭერა და მონიტორინგი, რათა დაცული იყოს შრომითი მიგრანტების უფლებები. განისაზღვრება შრომითი მიგრანტების ფულადი დანაზოგებისა და გზავნილების ეფექტიანი მართვისთვის თანამშრომლობის შესაძლებლობები როგორც სახელმწიფოებს შორის, ისე ქვეყნის შიგნით. ფულადი გზავნილების მიმღები ოჯახების უმუშევარი წევრები მიიღებენ შრომის ბაზრის აქტიური პოლიტიკის ფარგლებში არსებულ სერვისებს, რაც მათ დაეხმარება მცირე საწარმოების განვითარებასა და ახალი სამუშაო ადგილების შექმნაში. შეგროვდება მონაცემები და გაანალიზდება ფულადი გზავნილების მაკრო და მიკრო ეკონომიკური ეფექტები.
რეინტეგრაციისა და ლეგალური მიგრაციის ხელშეწყობის მიზნით, როგორც მიგრანტებს, ასევე დაბრუნებულ მიგრანტებს შესაძლებლობა ექნებათ, იღიარონ და სერთიფიკატით დაიდასტურონ საქართველოში ან საზღვარგარეთ მიღებული არაფორმალური განათლება,  ცოდნა და კომპეტენციები. დაბრუნებულ მიგრანტთათვის განხორციელდება სარეინტეგრაციო პროგრამები. მათთვის ხელმისაწვდომი იქნება კარიერული კონსულტაცია და შრომის ბაზრის შესახებ ინფორმაცია.  

	შედეგი
	ინდიკატორი
	მონაცემის წყარო

	
საქართველოდან არალეგალური ემიგრაცია შემცირებულია 


	
საზღვარგარეთ საქართველოს არალეგალ მოქალაქეთა რაოდენობა 

საქართველოში დაბრუნებულ მიგრანტთა დასაქმების, თვითდასაქმებისა და ბიზნესის დაწყების მაჩვენებლები 

	
სამინისტრო




[bookmark: _Toc905914]ამოცანა 4. იმიგრანტების სამუშაო ძალის გამოყენება

მოსახლეობის შემცირებასთან ერთად ყურადღება მიექცევა იმიგრანტების სამუშაო ძალის გამოყენებას.  გამოცდილი და მაღალკვალიფიციური უცხოელი მოქალაქეების შრომითი მიგრაცია განიხილება, როგორც ქვეყნის ეკონომიკაზე დადებითი პოტენციალის მქონე, განსაკუთრებით სამრეწველო და სამშენებლო დარგებში და  უნარების განვითარებისა და შრომის ბაზარზე ცოდნის გადაცემის თვალსაზრისით[footnoteRef:55]. სახელმწიფო  შეიმუშავებს მექანიზმებს უცხო ქვეყნებიდან კვალიფიციური კადრების მოსაზიდად.  [55:  მიგრაციის საკითხთა სამთავრობო კომისია: საქართველოს 2017 წლის მიგრაციის პროფილი. 2017] 


	შედეგი
	ინდიკატორი
	მონაცემის წყარო

	
საქართველოში არალეგალური იმიგრაცია შემცირებულია


	
მაღალპროდუქტიულ სფეროებში კვალიფიციურ იმიგრანტთა დასაქმების მაჩვენებლები 
	
სამინისტრო



[bookmark: _Toc905915]ამოცანა 5. უცხოელების ინტეგრაცია

სახელმწიფო განახორციელებს პროგრამებს საერთაშორისო დაცვის მქონე პირებთა, საქართველოში კანონიერი საფუძვლით მყოფ უცხოელთა და საქართველოში სტატუსის მქონე მოქალაქეობის არმქონე პირებთა რეინტეგრაციისთვის.

	შედეგი
	ინდიკატორი
	მონაცემის წყარო

	
საქართველოში მცხოვრებული უცხოელები ინტეგრაირებულია 


	
სხვადასხვა სახელმწიფო პროგრამაში ჩართული უცხოელების რაოდენობა
	
სამინისტრო



[bookmark: _Toc905916]ინდიკატორების ცხრილი

სტრატეგიის საბოლოო მიზნების - დასაქმებისა და ეფექტიანად ფუნქციონირებადი შრომის ბაზრის ხელშეწყობის - მისაღწევად დაგეგმილი ამოცანების შედეგები და შესრულების ინდიკატორები შეჯამებულია ცხრილში #3.

ცხრილი #3. 2019-2013 წლებში მისაღები შედეგები და ინდიკატორები

	შედეგები
	ინდიკატორები 

	მოთხოვნა-მიწოდებას შორის შესაბამისობა გაუმჯობესებულია
	1. დამსაქმებელთა კმაყოფილების მაჩვენებელის გაზრდა პროფესიული და  მომზადება-გადამზადების პროგრამების კურსდამთავრებულთა  მიმართ
2. 15-29 წლის ასაკის პროფესიული განათლების კურსდამთავრებულთა დასაქმების მაჩვენებლის მინიმუმ 10%-ით გაზრდა 61.3%-მდე[footnoteRef:56]  [56:   ინდიკატორი აღებულია ევროკავშირის ახალი პროგრამის “უნარების განვითარება და შრომის ბაზრის მოთხოვნების დაკმაყოფილება” (ENI/2017/040-319) ინდიკატორების საფუძველზე
] 


	სოციალური პარტნიორობა რეგიონულ დონეზე გაძლიერებულია
	1. განახლებული დარგობრივი საბჭოების ფუნქციონირება
2. რეგიონულ დონეზე (2 რეგიონში) სამმხრივი კომისიის პილოტირებულია

	გაზრდილია შრომის ბაზრის აქტიური პოლიტიკის ღონისძიებებზე სამუშაოს მაძიებელთა  წვდომა
	1. სამუშაოს მაძიებელთა (პროფილირების შემდეგ მე-3 და მე-4 ჯგუფის წარმომადგენლები)  სულ მცირე 20%   მაინც იღებს შრომის ბაზრის აქტიური პოლიტიკის ერთ სერვისს
2. დასაქმების  პროგრამებში ჩართულ პირთა, მათ შორის დასაქმებულთა რაოდენობა სხვადასხვა მახასიათებლების მიხედვით: რეგიონი, ასაკი, სქესი, პროფესია, სამუშაო  ადგილი, ბიზნეს სექტორი, სეზონური სამუშაოები, ვადიანი (6 თვემდე, 1 წლამდე, 1 წლიანი, 1 წელზე ზემოთ) და უვადო  ხელშეკრულებები 

	შრომითი მიგრაციის ეფექტური მექანიზმები დანერგილია
	1. საზღვარგარეთ ლეგალური  დასაქმების  მიზნით საქართველოს მიერ სხვადასხვა ქვეყანასთან ურთიერთთანამშრომლობის   თაობაზე გაფორმებულ შეთანხმებების  რაოდენობა 
2. ცირკულარული  მიგრაციის სქემებში ჩართული შრომითი მიგრანტების რაოდენობა
3. საქართველოში დაბრუნებულ მიგრანტთა დასაქმების, თვითდასაქმებისა და ბიზნესის დაწყების მაჩვენებლები
4. იმიგრანტთა დასაქმების, და ბიზნესის დაწყების მაჩვენებლები

	ადამიანური კაპიტალი გაუმჯობესებულია
	1. ზრდასრული მოსახლეობის (25 -64 წელი) 20% მონაწილეობა უწყვეტ განათლებაში
2. 15-24 წლის ასაკის ახალგაზრდების პროფესიულ განათლებაში მონაწილეობის გაზრდა მინიმუმ 3.5%-ით 8%-მდე[footnoteRef:57] [57:  1&2 ინდიკატორები აღებულია ევროკავშირის ახალი პროგრამის “უნარების განვითარება და შრომის ბაზრის მოთხოვნების დაკმაყოფილება” (ENI/2017/040-319) ინდიკატორების საფუძველზე] 

3. პროფესიულ და უმაღლეს განათლებაში ჩართულობის მაჩვენებელი, მათ შორის STEM სფეროში NQF-ის მე-5 დონეზე 

	უმუშევრობის დონე შემცირებულია, მათ შორის ხანგრძლივი უმუშევრობის
	4. უმუშევრობის დონის შემცირება სულ მცირე 1.9% -ით  12%-მდე   (ან  ნაკლები)
5. გრძელვადიანი  უმუშევრობის დონის შემცირების მაჩვენებელი

	არაფორმალური დასაქმების დონე შემცირებულია
	6. არაფორმალური დასაქმების მაჩვენებელი სოფლის მეურნეობის გარეთ

	დასაქმების მაჩვენებელი გაზრდილია   მაღალპროდუქტიულ სფეროებში
	7. მრეწველობის სფეროში დასაქმების  მაჩვენებელი სხვადასხვა მახასიათებლების მიხედვით (ასაკი, სქესი)

	სამუშაო ადგილზე დაცულია დასაქმებულთა უფლებები და უსაფრთხოება
	8. სამუშაო ადგილზე დაშავების/გარდაცვალების  შემთხვევების რაოდენობის  შემცირება 30%-ით

	შრომის ბაზრის ინკლუზიურობა გაუმჯობესებულია
	9. NEET	 მაჩვენებლის 2%-ით შემცირება 22.8% -მდე
10. ქალების მონაწილეობის დონის გაზრდა  5%-ით  63.5%-მდე
11. ქალთა დასაქმების დონის ზრდის  მაჩვენებელი 
12. ახალგაზრდა ქალების უმუშევრობის დონის შემცირების მაჩვენებელი

	სიღარიბის დონე  შემცირებულია
	13. ფარდობითი სიღარიბის მაჩვენებლის 5.3%-ით შემცირება 18% -მდე
14. ჯინის კოეფიციენტის 0.05 პუნქტით შემცირება 0.35-მდე




[bookmark: _Toc905917]რისკები

სტრატეგია ითვალისწინებს  პოტენციური რისკებს, მათი რეალიზების ალბათობას, გავლენის ხარისხს და სახავს მათი დაძლევის ღონისძიებებს. აღნიშნული ინფორმაცია წარმოდგენილია ცხრილის სახით.

	რეფორმის  განხორციელებასა და კოორდინაციაში ჩართული დაწესებულებების შესაძლებლობების ნაკლებობა  
	საშუალო
	მაღალი

[bookmark: _Toc905919]4.1. ინსტიტუციური ჩარჩო 

		სტრატეგიის მიზნების განხორციელება მოითხოვს ეფექტურ  კოორდინაციასა და სხვადასხვა უწყების სამოქმედო გეგმებთან თანხვედრას.
		სტრატეგიის  კოორდინაციისთვის ჩამოყალიბდება სტრატეგიის დანერგვის საკოორდინაციო საბჭო, რომელშიც შევლენ შემდეგი ორგანიზაციების წარმომადგენლები: საქართველოს ოკუპირებული ტერიტორიებიდან დევნილთა,  შრომის, ჯანმრთელობისა  და სოციალური უზრუნველყოფის სამინისტრო, ეკონომიკისა და მდგრადი განვითარების, ფინანსთა სამინისტრო, განათლების, მეცნიერების, კულტურისა და სპორტის სამინისტრო, პროფესიული ორგანიზაციები, სოციალური პარტნიორები. საჭიროების შემთხვევაში ჩაერთვებიან სხვა საჯარო დაწესებულებებისა და სააგენტოების წარმომადგენლებიც.  საკოორდინაციო საბჭოს ფუნქცია დაეკისრება არსებულ უწყებათაშორის სამუშაო ჯგუფს. საბჭო კვარტალში  მინიმუმ ერთხელ შეიკრიბება.
		საქართველოს ოკუპირებული ტერიტორიებიდან დევნილთა,  შრომის, ჯანდაცვისა  და სოციალურ უზრუნველყოფის სამინისტრო შეასრულებს  მაკოორდინირებელ ფუნქციას,  ხოლო დასაქმების სახელმწიფო პროგრამების დეპარტამენტი სამდივნოს ფუნქციას, რომელიც თავს მოუყრის, მოამზადებს და საბჭოს წევრებს გადასცემს შეხვედრებისათვის საჭირო დოკუმენტებს, მათ შორის შეხვედრების ოქმებს, შეხვედრების დღის წესრიგს, ანგარიშებს  და ა.შ.
	სტრატეგიის განხორციელებისათვის გათვალისწინებულია საქართველოს ოკუპირებული ტერიტრიებიდან დევნილთა,  შრომის, ჯანმრთელობის და სოციალური დაცვის სამინისტროს შესაბამისი სტრუქტურული ერთეულის, საქართველოს ეკონომიკისა და მდგრადი განვითარების სამინისტროს ეკონომიკური პოლიტიკის დეპარტამენტის შრომის ბაზრის ანალიზის სამმართველოსა და სოციალური მომსახურების სააგენტოს შესაძლებლობების გაძლიერება, განსაკუთრებით სტრატეგიის განხორციელების, მონიტორინგისა და შეფასების მიმართულებით. 

[bookmark: _Toc905920]4.2. პარტნიორები

სტრატეგიის დაგეგმვისა და განხორციელების  პროცესში  პარტნიორები არიან:
1. [bookmark: _Toc530255710]შერიგებისა და სამოქალაქო თანასწორობის საკითხებში საქართველოს სახელმწიფო მინისტრის აპარატი
2. საქართველოს განათლების, მეცნიერების, კულტურისა და სპორტის სამინისტრო;
3. საქართველოს ეკონომიკისა და მდგრადი განვითარების სამინისტრო;
4. საქართველოს რეგიონული განვითარებისა და ინფრასტრუქტურის სამინისტრო;
5. საქართველოს საგარეო საქმეთა სამინისტრო;
6.  საქართველოს შინაგან საქმეთა სამინისტრო;
7. საქართველოს თავდაცვის სამინისტრო;
8. საქართველოს  სოფლის მეურნეობის სამინისტრო;
9. საქართველოს სტატისტიკის ეროვნული სამსახური;
10. ადგილობრივი თვითმმართველობის ორგანოები;
11. სოციალური პარტნიორები ეროვნულ და რეგიონალურ დონეებზე;
12. დონორი საერთაშორისო და ადგილობრივი ორგანიზაციები; 
13. [bookmark: _35nkun2]არასამთავრობო ორგანიზაციები.
 

[bookmark: _Toc905921]4.3. სამოქმედო გეგმა 

შრომისა და დასაქმების პოლიტიკის ეროვნული სტრატეგია  განხორციელდება სამოქმედო გეგმის საფუძველზე. სამოქმედო გეგმა დეტალურად განსაზღვრავს სტრატეგიის ფარგლებში დასანერგ აქტივობებს. ის ყოველწლიურად განახლდება. 
სამოქმედო გეგმა მოიცავს შემდეგ კომპონენტს:
1. პოლიტიკის შედეგი;
2. [bookmark: _Toc454871771][bookmark: _Toc454873909]აქტივობა; 
3. შესრულების ინდიკატორი;
4. ბიუჯეტი; 
5. [bookmark: _Toc454871772][bookmark: _Toc454873910]დაფინანსების წყარო;
6. განმახორციელებელი; 
7. პარტნიორი ორგანიზაცია;
8. შესაძლო რისკები; 
9. განხორციელების ვადა.  

[bookmark: _Toc905922]4.4. სტრატეგიის დაფინანსება 
 
           სტრატეგია და სამოქმედო გეგმა განხორციელდება საქართველოს სახელმწიფო ბიუჯეტის საფუძველზე, ქვეყნის ძირითადი მონაცემებისა და მიმართულებების (BDD) გათვალისწინებით.  სტრატეგიის განხორციელებისთვის საჭირო  ფინანსური  რესურსები  ასახული იქნება სამოქმედო გეგმაში. სამოქმედო გეგმით განსაზღვრული პასუხისმგებელი ორგანოები თავიანთ წლიურ ბიუჯეტში ასახავენ სამოქმედო გეგმის განხორციელებისათვის საჭირო დაფინანსებას.
	საქართველოს მთავრობა უზრუნველყოფს, რომ სახელმწიფო დაფინანსებას ავსებდეს საერთაშორისო დონორი ორგანიზაციების რესურსები; აქედან გამომდინარე, საერთაშორისო ორგანიზაციებთან ჩამოყალიბდება მჭიდრო და აქტიური თანამშრომლობა რესურსების ეფექტური მობილიზაციისთვის. ეს პროცესი განხორციელდება დასაქმების სტრატეგიისა და სამოქმედო გეგმის ფარგლებში.


[bookmark: _Toc905923]4.5. სტრატეგიის განხორციელების შესახებ კომუნიკაცია და ინფორმირების ღონისძიებები

	      ინფორმაციისა და კომუნიკაციის მიზანია რეფორმების გამჭვირვალობის გაზრდა, საზოგადოებისა და დაინტერესებული მხარეების ინფორმირება სტრატეგიის მიზნების, ამოცანების, მისი განხორციელების საშუალებებისა და მიღწეული შედეგების შესახებ; 
საკომუნიკაციო აქტივობები  განხორციელდება შემდეგი მიმართულებით:
1. საინფორმაციო კამპანიების მოწყობა, რომლის მიზანია სამიზნე ჯგუფების  ინფორმირება  სტრატეგიისა  და მისი შედეგების, შრომის ბაზრისა და დასაქმების სფეროში მიმდინარე რეფორმების შესახებ; 
ამისათვის მომზადდება კომუნიკაციის გაძლიერების შესახებ სტრატეგიული დოკუმენტები, აქტივობები განხორციელდება სამიზნე ჯგუფის საჭიროებების გათვალისწინებით.
1. მხარდაჭერის კამპანიების მოწყობა,  რომლის მიზანია საინფორმაციო კამპანიის  ეფექტის გაძლიერება, შრომის ბაზრის მოდერნიზაციისა და განვითარების საკითხის მიმართ ინტერესის შენარჩუნება.
1. დაინტერესებული მხარეებისა და სამიზნე ბენეფიციარების დამოკიდებულებების, რწმენის, ქცევისა და ცვლილებების შეფასების  მიზნით ინფორმაციის სისტემატური შეგროვება.  შრომის ბაზრის რეფორმების პროცესში  ცნობიერების ამაღლებისთვის მონიტორინგისა და შეფასების სისტემის შემუშავება. 
1. ცნობიერების ამაღლების ღონისძიებებში და ასევე, მონიტორინგის პროცესში მონაწილე ადამიანური რესურსების შესაძლებლობების გაძლიერება.  

ინდიკატორები: 
1. კომუნიკაციის სამოქმედო გეგმის აქტივობების შესრულების მაჩვენებელი 

	ძლიერი მხარეები 
	სუსტი მხარეები  

	· პოლიტიკური ნება
· ეკონომიკური რეფორმების უწყვეტი პროცესი
· ინფლაციის დაბალი დონე
· კორუფციის დაბალი დონე
· ბიზნესის კეთების სიმარტივე
· 2010 წლიდან მშპ სტაბილური ზრდა
· გამარტივებული ადმინისტრაციული პროცედურები და განვითარებული სახელმწიფო სერვისები
· საქართველოს გეოგრაფიული მდებარეობა 
· ეკონომიკის გახსნილობის მაღალი დონე
· ახალგაზრდა სამუშაო ძალა/ადამიანური კაპიტალი

	· კვლევა-განვითარების (ე.წ. R&D) დაბალი დონე 
· სუსტი სოციალური პარტნიორობა
· სამუშაო ადგილების ნაკლებობა
· უმუშევრობის მაღალი დონე 
· თვითდასაქმებული პირების მაღალი წილი
· უნარ-ჩვევების მოთხოვნასა და მიწოდებს შორის  შეუსაბამობის მაღალი დონე
· ეკონომიკის გარკვეულ სექტორებში სამუშაო ძალის დაბალპროდუქტიულობა 
· უთანასწორობის  და სიღარიბის მაღალი დონე 

	შესაძლებლობები
	საფრთხეები

	· ევროკავშირთან ასოცირების ხელეკრულება
·  ევროკავშირთან,  ღრმა და ყოვლისმომცველი თავისუფალი ვაჭრობის შესახებ შეთანხმება 
· ქვეყნის ეკონომიკური ფუნქციების დივერსიფიკაცია 
· მცირე და საშუალო ზომის საწარმოების განვითარება 
· ინოვაციების და ტექნოლოგიების დანერგვის პოტენციალის გაძლიერება
· ფინანსებზე გაზრდილი ხელმისაწვდომობა 
· ადამიანისეული კაპიტალის განვითარება
· გლობალურ ტურიზმში  ცვლილებები  (მიმართულებები, მოლოდინი)
· პირდაპირი უცხოური ინვესტიციების ხარისხობრივი გაუმჯობესება
· ევროკავშირისა და სხვა საერთაშორისო ორგანიზაციების  მხრიდან მხარდაჭერა	
	· ძირითადი სავაჭრო პარტნიორი ქვეყნების ეკონომიკური ზრდის შენელება
·  
· შესაძლო პოლიტიკური არასტაბილურობა, მათ შორის ოკუპირებულ ტერიტორიებზე (ქვეყნის 20% ოკუპირებულია)
· პოლიტიკური არასტაბილურობის გაღრმავება რეგიონში
· მოსახლეობის და სამუშაო ძალის შემცირება

